
Mae hi’'n fis Hydref yn barod ac mae’r amser yn pasio
fel y gwynt a’r cof am wyliau'r haf eisoes wedi pylu! Yn
ystod yr haf buodd Eluned Morgan ein prifweinidog
newydd yn gwrando ar farn pobl Cymru am vy ffordd
ymlaen tan Etholiad nesa Cymru. Erbyn hyn mae hi
wedi dewis ei chabinet fydd yn ymgodymu &’r holl
broblemau sy'n wynebu’r wlad. Syndod braidd odd
clywed mai Mark Drakeford sy wedi ei benodi yn
Weinidog Cyllid a gofal am y Gymraeg yn y cabinet.
Wel sbn am goflaid o waith! Yn bersonol byddwn i
wedi hoffi gweld penodi Gweinidog y Gymraeg ar
wahan i hybur Gymraeg. Ond beth bynnag a ddaw
mae amser prysur o flaen llywodraeth Bae Caerdydd.

Ar ddiwedd yr haf, trist ac annisgwyl braidd odd
clywed am farwolaeth y cymeriad hoffus a’r unigryw
Dewi Pws Morris gynt o Dreboeth yn Abertawe ac
yntau yn 76 oed. Bun amlwg ym myd adloniant
Cymru ar hyd y blynyddoedd a bu'n rhan o’r bandiau
Tebot Piws, Edward H a Radwm a fo odd y Brenin Rhi
yn y perfformiad cyntaf o'r opera pop Nia Ben Aur yn
Eisteddfod Caerfyrddin. Yn 1978 bu'n actio yn y ffilm
eiconig Grand Slam ac odd o’'n gyfansoddwr caneuon
hynod o boblogaidd a chofiadwy. Caneuon megis
“‘Nwy yn y Nen” a “Lleucu Liwyd”.

Bu'n athro Cymraeg am ddwy flynedd yng
Nghaerdydd cyn troi i fyd
adloniant. Mae teyrngedau Iu
wedi eu rhoi iddo a’r cof sy gen
i amdano odd pan ddaeth yn
swog i Wersyll yr Urdd yn
Llangrannog a dysgu’r plant
gyfarchion o’r Mabinogi sef
“‘Henffych Well> a “Hawdd
Amor”! Ar ddiwedd yr wythnos
yn y gwersyll odd y swogs i gyd
gan gynnwys Dewi yn sefyll
wrth y bysiau odd yn cludo’r
plant adre i godi llaw ar y plant
& nifer ohonyn nhw yn ffenestrir bysiau yn gweiddi
ymadroddion y Mabinogion wrth y swyddogion! Mae
ymadawiad Dewi yn golled enfawr i fyd adloniant yng
Nghymru ond hir y parhao’r cof am yr annwyl Dewi
Pws.

N6l ym mis Hydref 1959 agorwyd Cylch Meithrin yn
Rhiwbeina yn y Neuadd Goffa’r pentre ac felly mae'r
Cylch yn 65 oed eleni ac yn dal i ffynnu ac yn bwydo
plant ar gyfer Ysgol Gymraeg y Wern yn Llanisien.
Bore cyntaf agor y Cylch disgwyliwyd tua dwsin o
blant ond yn lle hynny daeth dros ugain ynghyd.
Penblwydd Hapus i'r Cylch a phob llwyddiant eto yn y
dyfodol.

Yn ystod yr haf buodd y canwr poblogaidd Bryn
Fon yn dathlu ei benblwydd yn 70 oed ac yntau fel y
diweddar Dewi Pws yn gyfansoddwr caneuon fydd yn

aros yn y cof am flynyddoedd lawer. Caneuon megis
“Gwlad y Rasta Gwyn”, “Mardi Gras ym Mangor
Uchaf”, “Meibion y fflam”, “Rebel Wicend”, “Ceidwad y
Goleudy” ac ati. Diolch Bryn am ein diddanu ar hyd y
blynyddoedd a phenblwydd hapus hwyr!

Mae llawer o drenau bach yng Nghymru a hwyrach
yr hynaf a mwyaf adnabyddus ydy Trén Bach yr
Wyddfa a agorodd i'r cyhoedd nél yn 1897. Eleni mae
Trén Bach Tal y Llyn yn dathlu ei 75 ac mae Trén
Bach y Bala newydd glywed bod ei ail gais am
ganiatad i ymestyn y cledrau o gyrion tre’r Bala bron i
ganol y dre fydd yn fuddiol i fusnesau Stryd Fawr y
dre yn llwyddiannus. Mae’r trén yn ymestyn am dros
bedair milltir ar hyd ymyl Llyn Tegid o Lanuwchllyn i’r
Bala a'r dasg rwan i'r Cwmni Trén Bach ydy codi pum
miliwn o bunnoedd i wireddu’r Cynllun! Pob Iwc iddyn
nhw ynte!

Mae dau o gyn-ddisgyblion Ysgol Gyfun Glantaf yn
y newyddion yn ddiweddar sef y seren rygbi Rhys
Patchell a’r seren opera Paul Carey Jones. Bu Rhys
yn chwarae rygbi i dim yr Highlanders yn Dunedin ar
Ynys y De yn Seland Newydd am dymor cyn
dychwelyd i Gymru i briodi a rwan mae o wedi
arwyddo i chwarae am gyfnod i dim NEC Green
Rockets yn Siapan! Tra mae’r canwr opera Paul
Carey Jones newydd ganu yn yr opera
Rigoletto hefo Cwmni Opera Cenedlaethol
Cymru yng Nghaerdydd. Y llynedd buodd
o'n beirniadu yn Eisteddfod Boduan ac
mae o’'n brysur yn canu ym Mhrydain ac
Ewrop. Pob llwyddiant eto i'r ddau yn eu
gwahanol feysydd.

Ym mis Medi digwyddais i glywed
record ar Radio Cymru o’r canwr Thomas
Llyfni Thomas yn canu’r gan “Ar hyd y
nos”. Ymfudodd ei deulu o Faesteg yn y
ganrif ddiwethaf i fyw yn ardal Hyde Park
yn ninas Scranton ym Mhensylfania pan
odd o'n ddeg oed. Datblygodd wedyn yn ganwr
adnabyddus a phoblogaidd yn arbennig yn yr Amerig.

Teulu arall o Gymru a ymfudodd i fyw yn Hyde
Park Scranton odd teulu y ddau frawd Tommi ac
Edmond Davies ac oddi yno ymfudon nhw i Batagonia
i ffarm rhwng y Gaiman a Dolavon yn Nyffryn Camwy
yn y Wladfa a galwyd y ffarm yn “Hyde Park™ Odd y
ddau frawd yn gymeriadau hoffus dros ben ac odd
Tommi yn arbennig yn Wr ffraeth a phan odd o’'n 90
oed aeth Cwmni Teledu Sbaeneg i'w ffilmio yn Hyde
Park. Gofynnwyd iddo pam na phriododd erioed ac
atebodd ar ei ben “No Tiempo, No Tiempo”! (dim
amser, dim amser!) le coffa da hefyd am y ddau hyn.

Dyma gau pen y mwdl am fis arall gan ddymuno
pob hapusrwydd a diddanwch i chi er gwaethaf
popeth!



Liwyddiant Ysgubol Osian a Kai o

Glwb Rhwyfo Llandaf

Mae hi wedi bod yn ddwy flynedd Iwyddiannus tu hwnt
i Osian James a Kai Scholttman o Glwb Rhwyfo
Llandaf wrth idddyn nhw gynrychioli Cymru a Phrydain
ar y lefel uchaf ym myd rhwyfo.

Ymunodd Osian & Chiwb Rhwyfo Llandaf tra roedd
yn ddisgybl yn Ysgol Gyfun Glantaf a buan iawn y
gwelwyd bod ganddo ddawn ac ymroddiad arbennig yn
y gamp. Daeth yn gyfaill i aelod arall or clwb, Kai
Schlottmann, mab yr hyfforddwr, oedd &r un
brwdfrydedd ag yntau. Bu’r ddau yn cystadlu yn erbyn
ei gilydd — y naill yn gwthio’r llall — a’r canlyniad yn
amlwg i'w weld.

Ym mis Gorffennaf 2023, cafodd Clwb Rhwyfo
Llandaf y fraint o fod y clwb rhwyfo cyntaf erioed i
gystadlu yn y ras Princess Elizabeth Challenge Cup yn
yr Henley Royal Regatta, sef un o uchafbwyntiau’r
calendr rhwyfo. Tan hynny, cystadleuaeth i ysgolion yn
unig oedd hon - ac i bob pwrpas roedd hynny yn
gyfystyr ag Ysgolion Bonedd Lloegr! (gan nad yw
rhwyfo yn rhan o gwricwlwm ysgolion yng Nghymru).
Ar 0l cryn ddadlau, fe newidiwyd y rheolau i ganiatau
rhwyfwyr o oed ysgol, a hynny yn fyd eang — hyd yn
oed os taw aelodau o glwb oedden nhw. Synnwyr o’r
diwedd!

Anfonwyd cwch i wyth i'r gystadleuaeth, ac fe
enillon nhw y cymal cyntaf. Dechrau addawol! Gwerth
nodi bod chwech o’r criw yn siaradwyr Cymraeg — Ifan
Cox, Osian James, Keir Palmer a Will Parry (Ysgol
Glantaf), Tomos Weighell (Ysgol Bro Morgannwg),
Tomos Woolley, y cox (Bishop of Llandaff, Glantaf
gynt) ac yna Kai Schlottmann (Llanishen High), Bill
Stradling (Cardiff and Vale College) ac Alfred
Williamson (Kings Monkton). Ni enillwyd gwobr y tro
hwn, ond roedd Clwb Rhwyfo Llandaf nawr ar fap y
byd rhwyfo! Mae diolch mawr yn ddyledus ir
hyfforddwr, Ole Schlottmann, am ei ymroddiad
arbennig ac i rieni’r clwb am eu cefnogaeth.

Yn y cyfamser, ym mis Mai 2023, roedd Osian a’i
ffrind Kai wedi cael eu dewis i gynrychioli Tim Prydain
Fawr yn y Munich International Junior Regatta. Enillon
nhw y fedal arian gyda’i gilydd yn y cwch i bar, ac

enillodd Kai fedal aur, hefyd, fel un o griw y cwch i
wyth. Dyna ddechreuad ardderchog!

Dim syndod, felly, i'r ddau gael eu dewis eto i fod yn
aelodau o garfan Team GB ar gyfer Pencampwriaeth y
Byd (dan 19 oed) oedd i'w chynnal ar y Llyn Olympaidd
ym Mharis ym mis Awst 2023. Cafodd Osian ei ddewis
i fod yn y cwch i wyth, a Kai yn y cwch i bedwar. Mewn
cystadleuaeth fyd eang, fe wnaeth y ddau yn arbennig
o dda — Kai a’i griw yn bedwerydd ac Osian a’i griw yn
cipio’r fedal aur!

Dyna sut mae dathlu buddugoliaeth!

Yn sgil hynny fe gafodd Osian gynnig ysgoloriaeth
rwyfo gan Brifysgol Cal Berkeley — i ddechrau ym mis
Awst eleni. Yn y cyfamser, treuliodd ‘flwyddyn saib’ yn
aelod o glwb rhwyfo anrhydeddus a byd enwog
Leander, yn Henley on Thames — clwb sydd wedi
cynhyrchu 159 o rwyfwyr Olympaidd a Pharalympaidd
ers 1908 gan gynnwys Syr Steve Redgrave a Syr
Matthew Pincent. Oherwydd hyn mae clwb Leander yn
hawlio’r teitl o fod y clwb chwaraeon Olympaidd mwyaf
llwyddiannus yn y byd.

Efallai iddi fod yn flwyddyn ‘saib’ i Osian o ran
gwaith academaidd ond doedd dim saib yn y gwaith
corfforol. Rhwyfo, bwyta, cysgu - dyna’r drefn
feunyddiol! Serch hynny, roedd digon o amrywiaeth yn
y lleoliad gan gynnwys cyfnodau o gystadlu a hyfforddi
yn yr Iseldiroedd ac yn Sbaen wrth iddyn nhw baratoi
ar gyfer y ras fawr - yr Henley Royal Regatta ym mis
Gorffennaf 2024. Y tro hwn, tro Osian a'i griw o
Leander oedd dod yn bedwerydd, a Kai, mewn
cystadleuaeth wahanol, yn ennill y Prince Albert
Challenge Cup gyda chriw Prifysgol Oxford Brooks, lle
y mae’n fyfyriwr.

Rhwng gadael Leander a throi am Galiffornia, beth
bynnag, roedd un gystadleuaeth bwysig arall, sef y
gystadleuaeth rhwng gwledydd Prydain i’'w chynnal yn
Strathclyde ddiwedd mis Gorffennaf. Cafodd Osian a
Kai eu dewis i gynrychioli Cymru - gyda’i gilydd y tro
hwn yn y cwch i bar yn y categori agored (h.y.
oedolion) — a do, fe enillon nhw'r fedal aur, gan faeddu
par lwerddon o drwch blewyn!

A dyna ddiweddglo penigamp i dymor rhwyfo 2024.
Ddiwedd mis Awst eleni dechreuodd Osian James ar
gwrs pedair blynedd ym Mhrifysgol Berkeley,
California. Bydd yn astudio ar gyfer gradd mewn
peirianneg tra ar yr un pryd yn datblygu ei botensial fel
rhwyfwr. Dymunwn bob llwyddiant i Osian a Kai ac i
holl aelodau Clwb Rhwyfo Llandaf yn y dyfodol.

Bryan James



Yr Urdd yng Ngwyl Cymru
Gogledd America
Ar 6l ennill yn Eisteddfod yr Urdd Maldwyn yn ein
cystadlaethau unigol, cafodd pedwar ohonom (Owain,

Branwen, Rose - cyn ddisgybl Glantaf a finnau - cyn
ddisgybl Plasmawr) ein dewis i fynd ar drip allan i

Yr Urdd yn cyhoeddi cartwn newydd gan
gartwnydd ifanc o Gaerdydd

Mae adran Gylchgronau’r Urdd wedi cyhoeddi cyfres
gartwn newydd or enw ‘Boncyrs’ gan arlunydd ifanc
deunaw oed, Corb Davies o Gaerdydd yn y rhifyn
diweddara o gylchgrawn digidol Cip. Mae
cymeriadau’r cartwn gwreiddiol wedi’'u hysbrydoli gan
siaradwyr Cymraeg ifanc o Gymru ac o bob cwr o’r
byd.

Mae’r cyn-ddisgybl o Ysgol
Gyfun Gymraeg Glantaf, Corb
Davies, wedi bod yn datblygu

ei grefft ac yn cyhoeddi
cartwnau Cymraeg yng
nghylchgrawn Cip ers

blwyddyn bellach. Diolch i
gefnogaeth ychwanegol gan

Gyngor Llyfrau Cymru a
Chymru Greadigol, bu i'r Urdd
ei gomisiynu i ddatblygu’r
cartwn gwreiddiol yma ar
gyfer 4 rhifyn nesaf or
cylchgrawn.

Mae cylchgrawn Cip yn
adnodd digidol hynod o
boblogaidd, syn cyrraedd

dros 5,000 o danysgrifwyr bob

yn ail fis — a hynny'n rhad ac am ddim. Mae'’r
cylchgrawn yn blatfform i rannu profiadau, barn a llais
plant, ac mae’r cartwn newydd yma gan y cartwnydd
ifanc Corb Davies yn ddatblygiad cyffrous yn ein
darpariaeth. Mae’r cartwn yn adlewyrchu bywyd a
hiwmor ein darllenwyr ac yn gwneud y Gymraeg yn
hygyrch i blant oed cynradd Cymru a thu hwnt.

America i berfformio yn y ‘North American Festival of
Wales'. Ar 6l diwrnod hir o deithio, fe gyrhaeddom ni
Cincinnate cyn gyrru draw i goleg Rio Grande gyda
Dan Rowbotham. Dyma oedd ein cartref am y dyddiau
nesaf lle cawsom gyfle i weld yr ardal leol, clywed am
hanes y Cymry yn yr ardal a bwyta digon o fwyd
Americanaidd wrth gwrs.

Cawsom gyfle i berfformio ddwywaith yn Ohio,
mewn Amgueddfa Gymreig ac yn yr ysgol leol - Galia
Academy.

Draw & ni wedyn i Pittsburg er mwyn perfformio yn
yr Wyl ei hun. Cawsom gyfle i grwydro Pittsburg ac
ymweld & rhai o leoliadau blaenllaw'r ddinas gan
gynnwys stadiwm y tim pél-droed Americanaidd
‘Pittsburg Steelers’, yr Amgueddfa ‘Heinz’ a mynd ar
daith fws o amgylch y ddinas. Cawsom gyfle i
berfformio dau ddarn yr un yn y gyngerdd agoriadol
gan ddangos yr amrywiaeth eang o draddodiadau a
diwylliant Cymru i'r Americanwyr. Roedd e'n brofiad
hyfryd gweld a siarad & llwyth o bobl oedd & diddordeb
anferth yng Nghymru er eu bod yn byw filoedd o
filltiroedd i ffwrdd.

Roedd yn drip bythgofiadwy ac rydym ni'n pedwar
yn hynod o ddiolchgar i'r Urdd am roir profiad
anhygoel yma i ni.

Morus Jones

O’r chwith i’r dde — Branwen, Owain, Morus a Rose

Fel rhan o’r prosiect, mae Corb wedi cael cyfle i
ddatblygu ei grefft a’i sgiliau ymhellach drwy gynnal
gweithdy rhannu syniadau yn Ysgol Pen y Bryn,
Tywyn ac ymgynghori gyda disgyblion Ysgol Sadwrn
— ysgol ddigidol sy’n darparu gwersi Cymraeg i blant o
bob cwr o’r byd.

“Dwi mor ddiolchgar it Urdd am fy helpu i
ddatblygu fy nghrefft fel cartwnydd a rhoi’r cyfle i fi
gyhoeddi cartwnau yn y Gymraeg,” meddai
Corb. “‘Roedd hi mor cwl
cydweithio gyda phlant am y tro
cyntaf. Ro’n i'n gwerthfawrogi
cael cipolwg i mewn i'w byd a’u
dychymyg er mwyn datblygu eu
syniadau i greu cartwn sydd yn
adlewyrchu eu profiad nhw o
Gymru a’r Gymraeg.”

Mae cwmni animeiddio Turnip
Starfish o Gaerdydd hefyd
wedi creu clipiau byr er mwyn
dod &r cymeriadau yn fyw a
hyrwyddo’r cylchgrawn.

“Roedd o mor cwl i weld y
cymeriadau dwi wedi’'u harlunio
yn symud ac yn siarad!”
ychwanega Corb. “Dwi wedi
dysgu gymaint ac mae’r prosiect
wedi magu fy hyder mewn sawl
maes. Dwi methu aros i glywed ymateb y plant nawr.”

Mae pennod gyntaf o ‘Boncyrs’ i'w gael yn rhifyn
Medi o Cip (cyhoeddwyd 9 Medi 2024) a bydd y stori'n
parhau yn rhifynnau Tachwedd, lonawr a Mawrth.

Branwen Rhys Dafydd



Colofn Natur

wedi newid?

Fel dwi'n siwr y mae llawer ohonoch yn gwybod
eisoes, mae Fferm y Fforest yn warchodfa natur syn
agos at fy nghalon. Byddai byth yn anghofio'r diwrnod
hyfryd hwnnw yn Nhachwedd 2009 pan es i yno am y
tro cyntaf ar fy mhen fy hun i grwydro. Syrthiais mewn
cariad efor lle a’i natur yn syth, ac wedi hynny
roeddwn i'm gweld yno bron pob penwythnos. Roedd
yn hwyl nabod rhywle mor dda, yn sylwi ar y
newidiadau yn y bywyd gwyllt wrth ir tymhorau
esblygu ar hyd y flwyddyn. Pan gychwynnodd tymor yr
hydref 2011, dechreuais i fonitro'r lle yn swyddogol
gan gyfri adar y gwlyptir ar gyfer arolwg BTO ‘WeBS’.

| roi cyd-destun cyflym ar gyfer WeBS (Wetland Bird
Survey), pwrpas yr arolwg yw monitro niferoedd adar
gwlyptiroedd gaeafol Prydain. Ond unwaith y mis yn
ystod tymhorau'r hydref a’r gaeaf mae’n rhaid cyfri, er
gallwch barhau trwy'r gwanwyn ar
haf. Gyda chamlas hir ac ychydig o
byllau, mae yna sicr ddigon o adar i
gyfri yn y lle, ac roedd yn bleser
gwneud arolwg WeBS yno tan i mi
symud i Fangor yn 2023.

Llun:
Gary
Haig

Nawr bod dros ddegawd wedi bod
ers i mi gychwyn yr arolwg yna, es i
ar ar-lein i bortal WeBS yn ddiweddar
i weld sut mae poblogaethau'r adar
lleol wedi newid. Dim ond rhyw
hanner dwsin o wahanol adar y
gwlyptir sydd i'w gweld yn
Fferm y Fforest yn rheolaidd, a
chredwch neu beidio, mae
gweld adar fel alarch neu
gwtiar yno yn  achlysur
arbennig iawn! Os treuliwch
ychydig oriau yno ar
benwythnos, byddwch yn siwr
o weld hwyaden wyllt, iar ddwr,
créyr glas, a glas y dorlan, ac
yn y gaeaf mae gennych hefyd y siawns i gael rhegen
y dwr ac o bosib giach hefyd. Dyma oedd y sefylifa
ddegawd yn 6l hefyd, ond mae sicr newidiadau wedi
bod ers hynny.

I gychwyn efo’r newyddion da, mae poblogaeth
hwyaden wyllt Fferm y Fforest yn sicr wedi tyfu ers
2011. Fel plentyn roedd gweld dros 100 ohonynt yna
ar unrhyw ddiwrnod yn achlysur prin a fyddai ond yn
digwydd yn ystod cyfnodau caletaf y gaeaf. Sylwais ar
newid tua 2016-2017, pan arhosodd nifer ohonynt
wedi i'r gaeaf basio, ac mae’r twf hynny wedi parhau
hyd heddiw. Mae’n arferol rwan gweld dros 100
ohonynt yno, a'r nifer fwyaf hyd yma yw 169!

Newyddion da arall yw bod yna hefyd aderyn
newydd i'r ardal oedd yn brin iawn ond ychydig o
flynyddoedd yn 6l. Ar gychwyn y 2010'au fe fyddwn i'n
gweld créyr bach ond un neu ddwywaith y flwyddyn.

Gethin Jenkins-Jones

Heddiw rydw i'n gweld lan at dri yno efo’i gilydd yn
weddol reolaidd, ac yn hydref 2020 mi welais un yn
ystod diwrnod WeBS am y tro cyntaf.

Aderyn arall mae’n amhosib ei golli yn Fferm y
Fforest yw'’r iar ddwr. Wrth edrych ar y data, mae
cynnydd wedi bod yn eu niferoedd hefyd, gyda’r nifer
cymedrig wedi dyblu o 7 i 14. Bellach mae fy nhad yn
gwneud WeBS yn yr ardal, ac ar ddiwrnod cyfri mis
Medi eleni mi welodd 36 ohonynt yno - y nifer fwyaf
sydd erioed wedi'u gweld yno!

Aderyn sydd heb newid rhyw lawer yw’r créyr glas.
Gan amlaf ond un neu ddau wnes i weld wrth arolygu,
er y nifer fwyaf a gefais oedd pymtheg, yn lonawr
2012. Dwi'n tybio maent i gyd yn dod o’r gréyrfa yn
Coryton, a nawr bod gwaith adeiladu yn digwydd yn
agos, mi fydd yn ddiddorol gweld pa effaith fydd
hyn yn cael ar y gréyrfa a’r nifer fydd i'w gweld yn
Fferm y Fforest.

Yn anffodus mae un aderyn yn sicr wedi lleihau
yn niferoedd yn y pymtheg mlynedd diwethaf.
Roeddwn yn arfer gweld giach yn weddol
reolaidd yn y gaeaf, o fis Tachwedd hyd at fis
Ebrill. Gan amlaf ond dau neu dri, ond byddai'n
gweld hanner dwsin yn y misoedd oeraf, ac ar
ddechrau 2017 gwelais 17 un tro. Ond ers 2022
maent mwy neu lai wedi diflannu o'r lle, ac nid
oes unrhyw un (hyd yn oed wardeiniaid y lle) yn
gwybod pam. Er bod hyn y drist, nid hyn
yw tuedd cyffredinol yr adar yma yng
Nghymru yn y gaeaf, sydd wedi aros yn
weddol stabl. Mae Illawer ohonom yn
gobeithio y byddant yn dychwelyd o fewn
ychydig o flynyddoedd.

Felly, dyna grynodeb or 15 mlynedd
diwethaf. Mi fydd yn ddiddorol iawn pa
newidiadau fydd yn y pymtheg blynedd
nesaf, ac wedi hynny hefyd!

Nifer yr ieir dwr gyfrifwyd yn arolwg WeBS dros y
138 mis diwethaf!

Merched y Wawr

Bro Radur

Cafwyd dechreuad gwych i dymor newydd o
weithgareddau trwy groesawu criw o Gér Taflais in
diddanu. Cér o bobl ifanc talentog, bywiog a siriol
rhwng 20 a 30 oed yw'’r rhain sydd wedi ymgartrefu yn
y brifddinas oherwydd galwadau gwaith. Mae’r wyth
brwd a dordd i fyny i'r ymarfer cyntaf flwyddyn yn 4l
bellach wedi tyfu i 90 o aelodau. Ond er mor ifanc yw
cor Taflais, cawsant lwyddiant aruthrol yn Eisteddfod
yr Urdd ym Meifod a’r Genedlaethol ym Mhontypridd
eleni.

Gan fod nifer o'r cor wedi bod i ffwrdd dros yr haf,
wythawd a chyfeilydd a ddaeth atom dan

arweinyddiaeth Heledd Evans gyda Gronw Ifan yn
cyfeilio a chawsom gyngerdd heb ei ail. Llanwyd y
neuadd &’'u dehongliadau swynol cyfoethog o rai o’r
hen glasurol megis ‘Can mewn Ofer (Edward H.
Dafis) a ‘Bendigedig yw'r Hwn sy’'n Dyfod yn enw’r
Arglwydd’. Cafwyd hefyd unwad gan Caradog, ‘Cilfan
y Coed’ a deuawd gan y brawd a’r chwaer Sion a
Heledd. Yn nwylo cantorion ifanc fel y rhain fe allwn
fod yn sicr bod dyfodol disglair iawn i ganu corawl yng
Nghymru am ddegawdau i ddod.

Yn dilyn cafwyd cyfle i gymdeithasu dros baned a
danteithion.

Os hoffech ymuno &r gangen, fe gewch groeso
cynnes yn ein plith ac y mae rhaglen amrywiol a
chynhwysfawr wedi ei threfnu ar gyfer y tymor i ddod.
Rydym yn cyfarfod, fel rheol, ar nos Fercher gyntaf y

mis am 7.30 yn ysgoldy Eglwys Crist, Radur.

Merched y Wawr

Y Felin

Cyfarfod mis Medi — Alun Guy

Ar ddechrau tymor newydd pleser oedd croesawu
Alun Guy i rannu mwy am ei fywyd a’i ddylanwadau
cynnar am ei fagwraeth yng Nghaerdydd.

Roedd ei dad yn dod o Benclawdd a'i fam o
Waunarlwydd, a bu iddynt symud i Gaerdydd wrth i'w
dad gael swydd gyda Chymdeithas Addysg i
Oedolion. Fe’i magwyd yn Ffordd Heathwood,
Caerdydd gyda ei chwaer Jeni a’i frawd Iwan a’i
atgof cyntaf yw mynd i Ysgol Liwynbedw yn gwisgo
mwgwd gan ei fod yn adeg yr ail ryfel byd. Nododd
taw ef oedd yr unig ddisgybl oedd yn siarad Cymraeg
ond mi oedd yna un athrawes, Hilda Ethall yn
medru'r Gymraeg yno. Cawsom sawl stori ddigrif
ganddo am ei amser yn yr ysgol fel bachgen direidus
cyn paratoi ar gyfer sefyll yr ysgoloriaeth i fynd i
Ysgol Uwchradd Cathays. Bu'n paratoi ar ei gyfer
gyda’r athro Mr Idwal Evans a oedd yn siaradwr
Cymraeg, ond Saesneg oedd yr addysgu. Rhannodd
gyda ni ei fod wedi dewis ysgrifennu traethawd ar
‘Ddiogelwch y Ffordd’ ar gyfer yr arholiad!

Tra roedd yn yr ysgol Uwchradd daeth o dan
ddylanwad yr Athro Cymraeg W C Elfed Thomas, a’r
athro newydd Clifford Bunford a symudodd i lawr o’r
Cymoedd. Wrth baratoi ar gyfer ei ‘lefel O’ daeth i
wybod bod ganddo gyweirnod perffaith a bu hwn yn
gymorth mawr iddo wrth sefyll ei radd 8 piano ac
wrth feirniadu corau yn hwyrach yn ei yrfa. Tra yny
6ed y dechreuodd chwarae mewn band jazz yn y
ddinas, cyn symud ymlaen wedyn i Brifysgol
Caerdydd i astudio cerddoriaeth ac rydym i gyd yn
gwybod am ei gyfraniad fel Pennaeth Cerdd yn Ysgol
Glantaf.

Diolch yn fawr Alun am rannu dy anturiaethau a
dy straeon digri gyda ni. Roedd pawb wedi gwirioni
ac wedi mwynhau dy gwmni yn fawr. Dyna beth
oedd noson hynod o ddifyr a dechreuad gwych i'r
tymor newydd.

Rydym yn cwrdd am 7.30 yh ar drydydd nos lau y
mis yn festri Capel y Methodistiaid, Ffordd Kelston yr
Eglwys Newydd. Mae croeso cynnes i aelodau
newydd ymuno a ni.

Am fwy o} wybodaeth e-bostiwch
mywyfelin@gmail.com neu cysylltwch & Glenys
(Cadeirydd) ar 07857 342464 neu Janet
(Ysgrifennydd) ar 07810 363232 am sgwrs bellach.



Ysgol Pencae

Mae Ysgol Pencae wedi cael dechrau gwych ir
flwyddyn academaidd newydd, gyda disgyblion yn
ymgartrefu'n ddi-dor ac yn dangos brwdfrydedd dros
ddysgu. Rydym hefyd yn gyffrous i groesawu dau
aelod newydd o staff i'n tim. Mae Mr Rhys Morgan
wedi ymuno & ni fel athro dosbarth Blwyddyn 4, a
bydd Mrs Bethan Fox yn gweithion agos gyda
disgyblion Blwyddyn 3. Daw’r ddau athro & chyfoeth o
brofiad ac egni, ac rydym yn hyderus y byddant yn
cael effaith gadarnhaol ar gymuned ein hysgol.

Roedd diwedd tymor yr Haf yn gyfnod prysur iawn
yn Ysgol Pencae, gyda’r adran dros saith yn llwyfannu
eu sioe ddiwedd blwyddyn ‘Matilda’. Roedd yn bleser

Wel, yn dilyn haf arbennig o gigs yn Eisteddfod
Genedlaethol Rhondda Cynon Taf, rhwng y maes ei
hun, a’r arlwy ‘ymylol’, a'r amserlen lawn ac amrywiol
yng Nghlwb y Bont, braf oedd ailafael yn gigs Clwb
Canna. Dim mwy o bendroni (methu gwybod lle i
fynd!) na phwdu (wedi methu mynd i rywle achos bo ni
wedi mynd i rywle aralll).

Dechreuodd tymor newydd Clwb Canna nos
Wener 20 Medi, ac yn agor y noson, roedd y
band ifanc dawnus Dagrau Tan. A wnaethon
nhw ddim siomi — roedden nhw'n dda y tro
diwethaf, ond roedden nhw’n well fyth y tro hwn,
gyda swn mwy aeddfed, a theimlad o fod yn
hollol gyfforddus ar y llwyfan. Mae’na deimlad
fod y band yma am fynd yn bell. Da iawn chi,
bois!

Yn dilyn Dagrau Tan, roedd y “band roc o Eryri”
sy’n cael eu hadnabod fel | Fight Lions. Cafwyd
dwy set ganddyn nhw, a’r gyntaf yn cynnwys llu
0 ganeuon newydd sy'n werth gwrando arnyn
nhw. Mae'r cerddorion mor ddawnus, ac yn fand
gwych sy’n haeddu cefnogaeth — buan iawn y
daw’r caneuon hyn yn adnabyddus i bawb.

gweld holl blant yr adran yn perfformio’r sioe ar lwyfan
Ysgol Glantaf, ac roedd y neuadd yn llawn dop o
athrawon a rhieni balch iawn! Roedd y perfformiadau
yn dangos doniau a gwaith caled y disgyblion, gan
greu noson i'w chofio i bawb oedd yn bresennol.

Drysau Agored

Roedd yn bleser agor ein drysau fel rhan o
weithgarwch Drysau Agored Llandaf ar Fedi 20"
Daeth 65 o aelodau’r gymuned i wrando ar ddetholiad
0 ganeuon gan ein disgyblion, cyn mwynhau paned a
sgwrs. Diolch o galon i bawb - teuluoedd, teuluoedd
estynedig, cyn-deuluoedd, cymdogion a thrigolion
Llandaf - am ddod draw ac am eich cefnogaeth
barhaus!

Llongyfarchiadau

Llongyfarchiadau i Jack Pryce ar ei gampau arbennig!
Enillodd Jack Acwathlon Cymru i blant o dan 10 oed a
gynhaliwyd ym
Mhwllheli yn
ddiweddar. Yn ogystal
ar fuddugoliaeth
anhygoel hon,
llwyddodd Jack hefyd i
sicrhau’r ail safle yng
Nghyfres Triathlon
Cymru, camp ryfeddol
mewn maes  mor
gystadleuol. Rydym i
gyd yn hynod falch o
ymroddiad a
llwyddiant Jack, ac
edrychwn ymlaen at ei
weld yn parhau i ragori
yn y dyfodol!

Aled Thomas

Erbyn yr ail set, a chaneuon ychydig yn fwy
cyfarwydd, roedd aelodau o’r gynulleidfa ar eu traed
yn dawnsio, a’r sain yn ysgwyd y lle. Cafwyd croeso a
chymeradwyaeth anhygoel i'r band unigryw hwn.

Diolch bawb.

Gig nesaf Clwb Canna fydd Huw Chiswell yn y Clwb
Rhyddfrydol nos Wener 15 Tachwedd. Mae'r
tocynnau’n £15 ac ar werth yn Caban, neu drwy
TicketSource, ac mae rhai wedi mynd yn barod!

Merched y Wawr

Caerdydd

Noson yng nghwmni Helen Prosser

Daeth llond ystafell o hen ffrindiau ac aelodau newydd
i'n cyfarfod cyntaf eleni.

Yn anffodus dechreuodd y tymor ar nodyn trist wrth
gyhoeddi marwolaeth Gwen Holt. Roedd Gwen yn un
o sefydlwyr Cangen Caerdydd
MyW ym Medi 2009, bun
Gadeirydd am y 4 blynedd gyntaf
ac yn aelod ffyddlon a diwyd ar
hyd y blynyddoedd. Byddwn yn
gweld ei heisiau’n fawr.

Ein siaradwr gwadd oedd Helen
Prosser sy'n dod o Donyrefail.

Mae Helen wedi treulio’i gyrfa
gyfan yn dysgur Gymraeg i
Oedolion a bellach, maen

Gyfarwyddwr Dysgu ac Addysgu
yn y Ganolfan Dysgu Cymraeg
Genedlaethol. Y llynedd,
derbyniodd  Gymrodoriaeth  er
Anrhydedd gan y Brifysgol am ei
gwaith fel tiwtor Cymraeg.

Ond testun ei sgwrs oedd y
flwyddyn a dreuliodd yn Gadeirydd
Pwyllgor Gwaith Eisteddfod
Genedlaethol RhCT 2024.

Ei phrif nodau wrth gyflawni’r r6l eang hon oedd
hyrwyddo’r Gymraeg yn y cymoedd a helpu’r economi
leol. Roedd angen codi arian wrth gwrs, ac er mor
ddifreintiedig yw’r ardal hon, codwyd dros £350,000
drwy gynnal amrywiaeth o weithgareddau ledled y
cymoedd. Roedd y brwdfrydedd a’r dyfeisgarwch a
welwyd wrth godi arian a gwella’r ymwybyddiaeth o’r
Gymraeg yn ysbrydoledig. Mae'r dosbarthiadau
Cymraeg i ddysgwyr yn y cymoedd yn orlawn a
gwnaed pob ymdrech i gynnwys dysgwyr yn yr holl
weithgareddau.

Bu busnesau, mudiadau ac
ysgolion lleol yn gefnogol dros ben, o
gwmniau adnabyddus fel Distylifa
Hensol a John Hughes, i lu o fusnesau
bach a roddodd yn hael at
weithgareddau’r eisteddfod. Roedd y
llecliad ym mharc hardd Ynysangahrad
yn ddelfrydol — gan fod pawb yn
cerdded drwy'r dref it Maes, bur
bwytai, y tafarndai a rhai o’r siopau yn

hynod brysur a chafodd yr
eisteddfodwyr groeso cynnes gan
bawb.

Gall Helen ymfalchio yn y ffaith fod

ei diwydrwydd wrth Iywio’r holl
weithgaredd wedi llwyddo i godi
ymwybyddiaeth or Gymraeg a’r

diwylliant eisteddfodol yn y cymoedd, a
hefyd rhoi hwb i'r economi leol. Ac i
goroni ei llwyddiant, ei mab Gwynfor
Dafydd enillodd Goron yr Eisteddfod!

Joy Davies

Adolygiad o gynhyrchiad
Opera Cenedlaethol Cymru o
‘Rigoletto’

Am bleser cael gweld cynhyrchiad yr Opera
Cenedlaethol o Rigoletto! Prin iawn yw'r cyfle i gael
gweld opera sy'n cynnig lleisiau mor arbennig, o’r
corws ir prif ferch, Soraya Mafi. O’r cychwyn
sefydlodd ei hun fel cynhyrchiad o safon; ac er fod
cryfder y corws yn anwadal ar brydiau, roedd y gwead
coeth o leisiau’'n plethu’'n rhithiol, gan ddiddanu ac
arlethu ysbryd y gynulleidfa yn ei tro.

Set gignoeth oedd i'w gael yma, efallai er mwyn

caniatau i berfformiadau’r cymeriadau ddenu’r sylw, er
roedd hi’'n teimlo’n rhy blaen ar adegau. Yn ffodus,
roedd portread llyfn a pheraidd Mafi o Gilda'n
ysblennydd, ac nid oedd angen cymorth set
addurniadol i'w chefnogi wrth iddi esgyn trwy nodau’r
gan fel eos, bron fel ei bod hi'n gwysio rhywbeth
aruchel tu hwnt i'n dealltwriaeth. Torcalonnus felly
oedd ei gweld hi’n cael ei swyno gan weniaith y dug
afradlon (Raffaela Abbete), sy'’n arwain at ei
marwolaeth dirdynnol. Er y canu hyfryd gan Rigoletto
(Daniel Luis de Vicente), roedd ei fynegiant wynebol
ychydig yn fwy athrwm nag a ddisgwylir fel arfer gan
ddyn sydd wedi’i ddifetha’n llwyr o golli ei anwylyd
ferch, wedi i chwaer y bradlofrudd ymbil arno i achub
ei chariad. Ond, rhaid cyfaddef nad oedd hyn yn fy
mhoeni’n ormodol; roedd cydieuo lleisiau’r bradlofrudd
a’'i chwaer mor swynol nes bron nad oeddwn i'n talu
sylw i'r hyn oedd yn digwydd.

Ar y cyfan, nid yw’r cynhyrchiad yn gwyro’n rhy bell
o ddychymyg Verdi; er y darlun gweledol o fedd-dod
y llys ar y dechrau, roedd gweddill yr opera’n glynu at
amcanion ei chyfansoddwr: caneuon melfedaidd,
digrifwch a chreulondeb a theimlad melltithiol na fydd
opera arall yn medru bodloni'r safonau mae Rigoletto
wedi eu gosod.

Mabli Vaterlaws

Mae Mabli ar hyn o bryd yn astudio ieithoedd yn
Ysgol Gyfun Bro Morgannwg — gobeithio derbyn mwy
o erthyglau ganddi yn y dyfodol - gol



Gwyliow

Aberaeron 2024

Fel rhan o’'n prosiect cerdded Llwybr yr Arfordir,
arhoson ni yn Aberaeron eleni.

Yn ystod yr wythnos cerddon ni o Gwmtydu i'r
Borth.

Arhosodd y teulu gyda ni am sawl noson. Ro’n
nhw'n ddefnyddiol iawn am lift o Gwmtydu ar 6l i ni
gerdded o Gei Newydd. Roedd yn gyfle arbennig
iddyn nhw weld y traeth hardd yng Nghwmtydu. Daeth
un o’r grwp teuluol gyda ni ac roedd hi'n ddefnyddiol

Gwilym Dafydd

iawn i’n helpu i adnabod yr adar.

Ar 6l i'r teulu fynd, teithion ni yn llwyddiannus ar y
T1 a T5 — diolch i'n Cardiau Teithio Rhatach Cymru.

Ar y diwrnod olaf cerddon ni o’r Borth i Aberystwyth.
Cerddon ni heibio’r traeth ger Wallog. Roedd darn tir o
draeth yn ymestyn i mewn i'r mér — Sarn Gynfelyn.
Yn ol y chwedl, dyna o ble daw hanes Cantre’r
Gwaelod.

Julia a Julian Martin

Barcud Coch
Llun: JuIian,Mart(n

Cyn mynd ar wyliau...

Tybed oes gyda chi ryw fath o rwtin cyn mynd ffwrdd
ar wyliau? Mae rhai pethau digon amlwg fel cloi
drysau a ffenestri os oes modd. Bydda i erbyn hyn yn
troi’r dwr i ffwrdd a chan fod gyda ni larwm lladron
gweddol newydd, rhoi hwn ymlaen yn y gobaith bydd
yn eu cadw nhw i gyd i ffwrdd yn effeithiol — wel hyd
yn hyn, dim problem!

Enw'r gém wrth gwrs yw ceisio rhoi’r argraff eich
bod chi yn y ty pan nad ydych mewn gwirionedd! Un
man gwan wrth gwrs yw’r gegin — y tric yw peidio &'
gadael yn edrych yn rhy daclus. Dysgais i'r wers
honno ar ddechrau’r 90au pan ddaeth ewythr Eirian,
y barnwr John Edward Jones, Lerpwl, i chwilio
amdanom — ro’n ni yn Norwy. Edrychodd e mewn
trwy ffenestr y gegin o’r dreif ac roedd yn tybio ar
unwaith ein bod oddi cartref — cywir! Tybio base
barnwyr yn gwneud lladron digon effeithiol — maen
nhw’n gwybod triciau’r drwgweithredwyr i gyd!

Cawson ni wyliau digon hapus ac amrywiol
unwaith eto yn yn Solfach, ym Medi. Dwi wedi rhoi
plwg i Skomer View, Llanunwas, yma llynedd a
2022. Digon hapus i wneud gan fod y perchennog
Phil yn dysgu Cymraeg ac yn gohebu gyda ni yn

Gymraeg cyn ein bod yn teithio’r 107 milltir yno.

Pan ddown yn 6l o wyliau a dod yn agosach fyth at
y ty, meddyliwn weithiau siwr o fod, a fydd y ty yn
iawn? Wel y tro hwn, heddiw, 29 Medi, a dweud y
gwir, digwyddodd un peth na ddigwyddodd yma
erioed o’r blaen mewn 36 o flynyddoedd. Cawson ni
ddigon o law yn Solfach ac yn gwybod ei bod yn
wythnos wleb yng Nghaerdydd hefyd. Bwriadu mynd
i'r garej i weld pa mor wlyb oedd y llawr yno. Ond cyn
hynny methais agor y drws cefn — trio dwy allwedd
wahanol ond dim Iwc. Rhaid bod y clo wedi torri.

Rydym ar fin darganfod faint mae’n ei gostio i alw
rhywun allan i agor y drws! Trwy Iwc mae modd mynd
i'r cefn a’r ardd trwy’r lolfa. Dwi heb fynd mewn i'r
cefn trwy agor drws y garej ers tua 1990! Dydw i ddim
yn gwybod hyd yn oed os oes gen i allwedd i ddrws y
garej — heb ei weld ers 34 o flynyddoedd! Wedi hen,
hen arfer agor drws y garej o’r tu mewn.

Ond rhai oriau yn ddiweddarach gwnes roi un
cynnig arall arni — ymgais rhif deg o bosib. Yn hollol
annisgwyl aeth un or ddwy allwedd mewn yn
ddidrafferth. Gwyrth fach ar nos Sul olaf mis Medi!
Tybed oes yna sant sy’n gofalu am agor a chloi
drysau!



Pobol y Rhigwm

Ar 6l mis amddifad o gystadleuwyr, mae’n falch sobor
gyda fi ddweud y cafwyd cystadleuaeth gref y tro hwn.
Daeth chwe chynnig i law’r beirniad — nifer cadarn —
ac mae’r chwech a’u cyfansoddodd yn dribanwyr
gwerth eu halen. Pleser yw nodi ar y dechrau bod pob
un yn driw i ofynion mydryddol y triban (un o hoff
fesurau’r beirniad!) ac yn darllen yn esmwyth iawn, ac
felly heb ragymadroddi ymhellach, dyma droi at y
feirniadaeth!

Bydd cystadleuwyr (a darllenwyr) selog y golofn hon
yn gwybod fod yn rhaid hollti blew, pan fydd hin fis
cryf. Mae pob un o’r chwe thriban yn fwy na haeddu
gweld golau dydd yn y Dinesydd, ond ysywaeth,
mae’'n rhaid i feirniad wahaniaethu rhyngddynt!
Dyma’r tri a fethodd gyrraedd y podiwm y tro hwn,
felly, ond manion sy’'n peri iddyn nhw fod yn perthyn i’r
categori ‘agos ati’:

Ble’r aeth yr holl flynyddau?

Pob munud coll, a'r oriau?

O am wireddu breuddwyd ffél,

A chael yn 4l ‘rhen ddyddiau!
Henwr

Mae Henwr wedi crisialu’r ymdeimlad o hiraeth yn
llwyddiannus iawn, mewn cyn lleied o sillafau. Mae'n
driban llyfn, cwbwl destunol, ond gwaetha’r modd,
‘blynyddoedd’ yw lluosog ‘blwyddyn’ ac mae’r gwall
hwnnw wedi digwydd sathru ar y brifodl, yn yr hyn sy
fel arall yn gynnig cadarn.

Os hydref dry yn aeaf
A’r tywydd ar ei waethaf,
Gobeithio wnaf am wanwyn braf
A haf i drin cynhaeaf.

Maesglas

Awn am dro drwy’r tymhorau gyda Maesglas, ac
mae hwn hefyd yn driban llwyddiannus o lyfn, ag iddo
ryw dinc hiraethus. Anodd crynhoi hynny mewn mesur
pedwar llinell. Nawrte, fe Wwyr fy nosbarth cynganeddu
am y rheol astrus honno, ‘gormod odlau’! Dyw hi ddim
yn perthyn i'r mesurau rhydd, fel y cyfryw, ond mae
yma’n bendant orddefnydd o’r brifodl, ‘af’, yn y triban
hwn! Gwylier rhag defnyddio’r un odl ar ddiwedd llinell
3 (a thrwy hynny, yn yr odl gyrch yn llinell 4), gan ei
fod yn tynnu oddi ar batrwm odli naturiol, amrywiol y
triban (fel mae’n digwydd mae’r brifodl yn cael ei
defnyddio ddwywaith yn llinell 3, hefyd, ‘gobeithio
wnaf am wanwyn braf, ond fe allwn i faddau hynny
petai odl wahanol ar ei diwedd!). Cynnig canmoladwy
arall, serch hynny.

Mae’n Hydref unwaith eto,
A'r haul yn gorfod ildio.
Dyheu a wnawn am weld yr Haf
A’r tywydd braf — gobeithio!
Byw mewn Gobaith

Dyma driban twt ac esmwyth, sy ddim yn
tramgwyddo o ran mydryddiaeth na rheolau
gramadeg, a diolch i Byw mewn Gobaith am saernio
triban mor ofalus. Dyw e ddim yn dweud unrhyw beth
arbennig o wreiddiol, ond eto i gyd, ar sail crefft, mae
e o fewn trwch blewyn i gyrraedd y tri uchaf (ac fe
fyddai'n bendant yno, mewn mis gwannach). Mae'’r
pwyslais ar y gair ‘gobeithio’ ar y diwedd yn dechneg
gref.

Mae’r tri ar y brig, hefyd, yn dribannau cystal &’r
gweddill o ran crefft — y sylwedd sy’'n golygu eu bod
fymryn yn uwch, mewn cystadleuaeth o safon uchel.

Aeth llawer blwyddyn heibio,

A minnau yn heneiddio.

Pe bawn yn cael troi’r cloc yn 6l

Mor ffol yw’r holl freuddwydio!
Breuddwydiwr

Mae yna ryw anwyldeb sy’n ffinio ar dristwch yn
nhriban Breuddwydiwr, sy wedi’i fynegi'n ardderchog
ar fesur y triban. Er fy mod i'n cynghori yn erbyn
defnyddio teitl cerdd yn y gerdd ei hun — fel arfer, beth
bynnag, ac yn sicr mewn pennill pedwar llinell — fe
gydiodd melancolia’r triban hwn ynof fi, gan ei fod yn
cyfleu'n dwyllodrus o gynnil yr ymdeimlad ingol o
gyffredin hwnnw wrth dyfu’n hyn, sef ‘what could have
been’, a’r sylweddoliad nad oes yr un peth dan haul y
gallwn ni fel meidrolion ei wneud am hynny. Triban o
safon, Breuddwydiwr.

Troi'r cloc yn 6l i'r 'Steddfod,
Ail fyw naws gynnes hynod,
Mawrygu dau y 'bur hoff bau'
Gan gadarnhau'n Cymreictod.
Cadwyn

Er bod Cadwyn, hefyd, wedi defnyddio’r teitl yn ei
driban, does dim cymaint o ots mewn cynnig sy'n
crynhoi Eisteddfod dra Ilwyddiannus Pontypridd eleni
mor gain, a hynny mewn naw sill ar hugain! Mae’r
penawdau’'n llifo'n ddiymdrech o un llinell i'r llall, y
‘naws gynnes’ ym Mharc Ynysangharad, pwysigrwydd
Evan a James i’r fro, ac yn enwedig y perl o linell glo,
sy’n cyfleu i'r dim yr ymdeimlad ar y Maes eleni ein
bod ni wedi arddel y gorau o draddodiadau’n cenedl
mewn cwr o'r de-ddwyrain, a’r ardal leol wedi cofleidio
hynny. Fe fyddwn i'n ail-weithio rhyw fymryn ar yr ail
linell — i fi, byddai rhywbeth fel ‘ail-fyw’r naws gynnes,
hynod’ yn darllen yn well. Hollti blew yw peth felly’n
sicr, achos mae hwn yn driban rhagorol, Cadwyn, ac
fe fyddai wedi ennill yn ddiamheuol, oni bai am un
ymgeisydd arall.

Fe gerddodd yr hen lwybrau

'da Bryn ei dad i’r pyllau

ac echdoe gwelodd un o’i ach

yn canu’n iach a’r tylau.
Colier

Digwydd bod, hwn oedd y triban cyntaf o blith y
chwech a gefais ar ddogfen y mis hwn, a daeth yn bur
amlwg y byddai’n anodd iawn ei guro! Dyma chwip o
driban. Yn y lle cynta’, mae’n weledol, gall rhywun
ddelweddu’r colier yn mynd i'w waith gyda’i dad,
slawer dydd, ar hyd llwybrau’r cymoedd. Yn ail, mae'n
grefftus, gyda’r cyferbynnu rhwng yr hanner cynta’ a’r
ail hanner, a hefyd y cynildeb yn yr hyn y mae'n ei
gyfleu — sef tristwch un genhedlaeth wrth weld yr un
bresennol yn ymadael & chynefin sydd wedi dirywio a
hynny, ymddengys, heb boeni’n ormodol am y peth.
Yn drydydd, ac yn bennaf, mae’n emosiynol, gyda’r
dewis gofalus o eiriau ac ymadroddion (‘un 0’i ach’,
‘canu’n iach’, ‘tylau’) yn ennyn cydymdeimlad. Dyma
ymateb gwreiddiol ac empathig i dranc yr hen feysydd
glofaol. Mae Colier yn dribanwr meistrolgar ac yn
fardd wrth reddf, diolch iddo am wneud defnydd mor
briodol o’r mesur a’r testun fel ei gilydd.

Fe wyr y rheini ohonoch chi sy’n dilyn Ymryson yr
Eisteddfod Genedlaethol mai triban a osododd y
Meuryn, Twm Morys, fel y dasg ‘cywaith’ bob dydd



eleni, gan fod yr Eisteddfod ym mro’r triban! Braf
gweld y mesur yn ffynnu, felly, a diolch o galon i bob
cystadleuydd y tro hwn, am ei barchu. Cawsom ein
hannog fel Ymrysonwyr i gynganeddu llinell olaf ein
tribannau, oedd yn bendant yn ychwanegu rhywbeth —
tybed a fydd tribanwyr Pobol y Rhigwm yn cytuno,
maes o law?
Aron Pritchard

Anfonwch eich cynigion erbyn 25 Hydref at:

eirianagwilym@gmail.com
Gwobr: Tocyn llyfr: £10

Enillydd Pobol y Rhigwm
Trefor Jones, Pentre’r Eglwys

Cystadleuaeth mis Hydref
Limrig yn cynnwys y llinell
‘daeth llwynog i'r ardd unwaith eto’.

Cynhaliwyd Cyfarfod Cyffredinol Aelwyd Hamdden
Caerdydd ac ail etholwyd Beth Killen yn ysgrifennydd,
Mair Morgan, llywydd, Gwyneth Dyer yn drefnydd y
gegin, a chroesawyd Lynwen Lewis
fel trysorydd. Diolchwyd i Beth
Killen am drefnu rhaglen am vy
flwyddyn.

Cawsom sgwrs ddifyr iawn gan
un o’n haelodau, Elisabeth Gilpin, a

fagwyd yn Rhosllannerchrugog.
Soniodd wrthym am yr holl
gyfansoddwyr o’r ardal, Richard

Mills cyfansoddwr yr emyn dén
‘Arweiniad’, Parch. Lewis Valentine,
gweinidog capel Penuel, Y Rhos,
gyfansoddodd yr emyn ‘Dros
Gymru'n Gwlad’. Roedd John
Hughes ac Arwel Hughes yn byw
ger Capel Penuel, John Hughes
gyfansoddodd yr emyn donau

‘Maelor’ ac ‘Arwelfa’, ac Arwel
cyfansoddwr ‘Tydi a roddaist’.

Ganwyd Gilmor Griffiths yn Ponciau, Rhos,
pennaeth Cerdd yn Ysgol Glan Clwyd a chyfansoddwr
llawer o ganeuon a charolau. Yna yng Nghapel
Bethlehem roedd organ arbennig, a lle i gor o 50 0’
blaen. Cefnder tad Elisabeth oedd Dr Caradog
Roberts, organydd a chyfansoddwr emyn donau, cor
ganau ac anthemau, ac ai o amgylch
Cymru yn arwain Cymanfaoedd. Yng
nghapel Bethlehem canwyd cor gan yng
ngwasanaeth y bore ac anthem yn y nos.
Caradog Roberts gyfansoddodd ‘Rachie’,
‘Berwyn’ a ‘Vilda’. Enwodd llawer o’r
emyn donau ar 6l merched yn y teulu.

Hughes oedd

Roedd pawb wedi mwynhau clywed
hanes Cerddorion Y Rhos , efallai cawn
rhagor o atgofion Elisabeth y flwyddyn
nesaf. Os hoffech ymuno gyda ni yng
nghapel Maes y Deri Rhiwbeina, rhwng
11 a 12 bore Mercher, bob yn ail
wythnos, bydd croeso mawr i chi. Os am
fwy o wybodaeth cysylltwch & Beth
Killen, 02929566508.

Cymdeithas Gymraeg

Rhiwbeina

Cafwyd dechreuad ardderchog i raglen y Gymdeithas
ar gyfer 2024-25 yng nghwmni ein gwestai, Delwyn
Sion, ger bron cynulleidfa niferus. Yn dilyn cyflwyniad
gan ein Cadeirydd, lona Edwards, bu Delwyn yn ein
diddanu trwy ganu rhai 0’'i ganeuon mwya cyfarwydd,
gan ddisgrifio’'n ddifyr yr hanesion oedd yn gefndir i'w
cyfansoddi, hanesion fydd bellach ar gof a chadw yn
ei gyfrol diweddar Dyddie Da.

Clywsom an ei fagwraeth hapus yn Aberdar a'i
berthynas agos gyda’i deulu yng Nglyn-nedd, yn
enwedig &'i gefnder Max Boyce. Bu'n son am y dyddie
dedwydd fel disgybl yn Ysgol Rhydfelen ac fel
myfyriwr ym Mhrifysgol Aberystwyth, lle y bun
meithrin ei ddoniau ym maes canu ysgafn. Daeth yn
adnabyddus gynta i gynulleidfacedd Cymru fel aelod
o’r grwp Hergest cyn dod yn un o’n hunawdwyr mwya
poblogaidd ni.

O ran gyrfa cafodd ei gyflwyno i’r byd darlledu fel
cynhyrchydd rhaglenni radio gyda’r BBC ym Mangor,
gan weithio’n gyson ar gyfresi fel Ribidires a’r rhaglen
ddychan wythnosol Pupur a Halen. Ar gyfer y rhaglen

honno y cyfansoddodd Delwyn y clasur ‘Un Seren’.

Yn anffodus, doedd amser ddim yn caniatau iddo
sébn mwy am ei yrfa ac yn sicr fe adawodd y
gynulleidfa Gapel Bethel yn Rhiwbeina gan obeithio y
daw cyfle unwaith eto i Delwyn ymweld a’r
Gymdeithas. Melys Moes Mwy!.




Anna Waring, lolo Morganwg, a Chrynwyr Castell-
nedd a Chernyw (Rhan 8)

Joseph Tregelles Price (1784-1854) oedd un o
ddyngarwyr amlycaf Cymru yn hanner cyntaf y 19eg
ganrif. Nid un o Gymru ydoedd yn wreiddiol. Fe'i
ganed yng Nghernyw i deulu dylanwadol o Grynwyr,
ond yn 1801, ac yntau'n 17 oed, symudodd i ardal
Castell-nedd pan ddaeth ei dad, Peter Price (1739—
1821), yn rheolwr Gwaith Haearn Mynachlog Nedd.
Dilynodd Joseph ei dad yn rheolwr y gwaith haearn
enwog hwnnw yn 1818 ac yn ardal Castell-nedd vy
treuliodd weddill ei fywyd.

Fel y crybwyllwyd sawl tro eisoes yn y gyfres hon,
roedd Peter Price, ei wraig, Anna Tregelles (1759—
1846), a nifer o'u plant yn nodedig am eu gwaith
dyngarol, elusennol a Christnogol. Yn ein herthygl
ddiwethaf, rhoddwyd sylw arbennig i un o'r meysydd y
gwnaeth Joseph, eu mab, gyfraniad sylweddol iawn
iddo, sef yr ymgyrch dros heddwch byd-eang. Ef, er
enghraifft, oedd prif ysgogydd sylfaenur Gymdeithas
Heddwch yn 1816, ac ef oedd ei Llywydd cyntaf. Ond
bu’'n weithgar hefyd ar hyd ei fywyd yn yr ymgyrch i
ddiddymu caethwasiaeth, ac at hynny y trown y tro
hwn.

Cyhoeddais dair erthygl am gaethwasiaeth yn
Jamaica a’r ymgyrchu i'w dileu yn y golofn ‘Llys a
Llan’ yn niwedd 2021 a dechrau 2022. (Maent i'w cael
yn ddigidol yma: http://dinesydd.cymru/teithiau/) Fel y
soniais ynddynt, dechreuodd y fasnach mewn
caethion Du o ddifrif yn hanes Prydain yng nghanol yr
17eg ganrif gyda datblygur diwydiant siwgr yn
ynysoedd y Caribi, ac yn arbennig ar 6l i Jamaica
ddod i feddiant Prydain yn yr 1650au. Yn ystod y
18fed ganrif, daeth siwgr yn rhan hynod bwysig o'r
economi, a dyna ran o'r rheswm am y cynnydd mawr
yn y fasnach mewn caethion a welwyd wrth it ganrif
honno fynd yn ei blaen. Erbyn yr 1730au, Prydain
oedd prif fasnachydd y byd mewn caethion Du, a chyn
i Senedd Prydain ddileu’r fasnach yn 1807, cludwyd
dros dair miliwn ohonynt, dan amodau erchyll, gan
longau Prydeinig o Affrica i'r Byd Newydd, y rhan
fwyaf ohonynt i'r Caribf.

Gwelwn rai o gyffiniau Caerdydd a’r Fro yn cadw
caethion yn Jamaica. Dyna, er enghraifft, yr
herwlongwr enwog o ardal Llanrhymni, Harri Morgan,
a ddaeth yn is-lywodraethwr Jamaica yn 1674.
‘Llanrumney’ a ‘Penkarne’ oedd enwau dwy 0’i
blanhigfeydd ar yr ynys, ac adeg ei farw yn 1688
roedd ganddo 131 o gaethion. Yna, a symud i
ddiwedd y 18fed ganrif, er bod lolo Morganwg ei hun
yn ffyrnig yn erbyn caethwasiaeth, roedd ei dri brawd
wedi symud i Jamaica ac yn cadw caethion yno.

Ond cafwyd hefyd enghreifftiau o bobl yng

nghyffiniau Caerdydd a’r Fro a oedd, fel lolo, yn
wrthwynebus iawn i gaethwasiaeth ac yn ymgyrchu’n
gryf yn ei herbyn. Un amlwg iawn yn niwedd y 18fed
ganrif oedd Morgan John Rhys (1760-1804),
gweinidog gyda’r Bedyddwyr o ardal Caerffili; ac
ymhlith yr amlycaf yn hanner cyntaf y 19eg ganrif
roedd Joseph Tregelles Price ac aelodau eraill o’i
deulu, gan gynnwys ei chwaer, Junia Price (1787—
1845), a’i frawd-yng-nghyfraith, Elijah Waring (1787—
1857).

Nid yw’n syndod, mewn gwirionedd, weld Joseph
Price yn ymgyrchu dros ddiddymu caethwasiaeth
oherwydd yr oedd yn Grynwr. Dechreuodd yr ymgyrch
i ddileur fasnach honno fagu nerth o ddifrif ym
Mhrydain yn yr 1780au, tua adeg geni Joseph, ond
roedd rhai wedi codi eu llais yn erbyn caethwasiaeth
ymhell cyn hynny, a nifer arwyddocaol o’r rheini’'n
Grynwyr. Yn achos Cymru, er enghraifft, yng
nghofnodion Cyfarfod Blynyddol Crynwyr benywaidd
de Cymru yn 1764, disgrifiwyd prynu a gwerthu pobl
Ddu fel peth ‘repugnant’, ac aeth y cofnodion yn eu
blaen i ddweud y dylai Crynwyr ymhob man annog
pawb o’'u plith a oedd yn ymwneud &’r ‘unchristian
Traffic hwnnw i ymwrthod ag ef, ac y dylent ddiarddel
unrhyw rai a oedd yn mynnu parhau &’r fath fasnach
atgas.

Crynwyr, felly, oedd rhai o’r bobl amlycaf yn yr
ymgyrch yn erbyn caethwasiaeth yng Nghymru, ac ym
Mhrydain yn gyffredinol, yn y 18fed ganrif. Y griwp
arall a oedd, yn anad neb, yn asgwrn cefn i'r ymgyrch
honno oedd Cristnogion ‘efengylaidd’. Er enghraifft, y
cyntaf i gondemnio’r gaethfasnach mewn print yn y
Gymraeg oedd yr emynydd Methodistaidd mawr,
William Williams (1717-91) o Bantycelyn, a hynny yn
Pantheologia, llyfr ar grefyddau’r byd a gyhoeddodd
yn 1762, tua’r un adeg ag yr oedd Crynwyr benywaidd
de Cymru yn condemnio’r fasnach yn eu Cyfarfod
Blynyddol.

Dywed Williams Pantycelyn yn Pantheologia: ‘Diau
yw nas gellir fyth amddiffyn na chyfiawnhau y fath
draffic & hwn.” Ac aeth yn ei flaen i feirniadu’r meistri
planhigfeydd a geisiai rwystro’r caethion rhag dod yn
Gristnogion ‘rhag ofn iddynt ddeall bod y grefydd
Gristnogol yn gorchymyn i bawb i wneuthur fel y
dymunent i eraill wneuthur iddynt hwy’ (sef ‘Rheol
Euraid® Mathew 7:12), ac y disgwyliai’r caethion yn
ganlyniad gael eu trin ‘fel dynion, ag sydd &'r un Duw
ac &’r un Crist wedi marw trostynt’.

Nid yw'n syndod ychwaith weld Joseph Tregelles
Price yn ymgyrchu dros ddiddymu caethwasiaeth, nid
yn unig am ei fod yn Grynwr, ond hefyd oherwydd y
dylanwadau a fu arno’n uniongyrchol gan ei deulu a
thrwy gysyllitiadau eraill. Roedd ei rieni yn
wrthwynebus iawn i gaethwasiaeth. Fel y nodwyd



http://dinesydd.cymru/teithiau/

mewn erthygl flaenorol yn y gyfres hon (yn rhifyn
Mehefin 2024), trodd ei dad, Peter Price, yn Grynwr ar
0l dod dan ddylanwad Crynwr o'r enw William Dillwyn
(1743-1824), brodor o Philadelphia (ond o dras
Cymreig) y cyfrannodd nifer o'i ddisgynyddion yn
arwyddocaol i fywyd cyhoeddus a masnachol
Abertawe.

Ymsefydlodd William Dillwyn yn Llundain yn 1777,
ac ef oedd un o brif sylfaenwyr ‘y Gymdeithas er
Diddymu’r Fasnach mewn Caethion’ ddeng mlynedd
yn ddiweddarach, yn 1787. Chwaraeodd y gymdeithas
honno ran gwbl allweddol yn y symudiad poblogaidd a
gododd ym Mhrydain yr adeg honno i ddileur
gaethfasnach — mudiad a arweiniodd, yn erbyn
gwrthwynebiad llym ac ar 6l ymgyrchu caled iawn, at
gael Senedd Prydain i wahardd y fasnach honno yn
1807.

Roedd naw o ddeuddeg sylfaenydd ‘y Gymdeithas
er Diddymu’r Fasnach mewn Caethion’ yn Grynwyr a’r
tri arall yn perthyn i'r Eglwys Wiladol. Un o’r
Anglicaniaid hynny oedd Thomas Clarkson (1760—
1846). Yr aelod seneddol, William Wilberforce (1759—
1833) — y chwaraewyd ei gymeriad gan loan Gruffudd
yn y ffilm Amazing Grace (2006) — sy’'n tueddu i gael y
sylw pennaf pan fydd pobl yn s6n am yr ymgyrch i
ddileu’r fasnach mewn caethion. Ac mae’n wir i
Wilberforce gyfrannu'n arwyddocaol iawn trwy
bwyso’'n gyson ar y Senedd yn San Steffan am bron
ugain mlynedd i ddileur gaethfasnach, nes iddo
Iwyddo o’r diwedd yn 1807. Ond gellid dadlau mai
Clarkson yn fwy na neb a oedd yn gyfrifol am droi'r
mudiad yn erbyn caethwasiaeth yn un poblogaidd ar
lawr gwlad.

Teithiodd Thomas Clarkson yn eang ac yn ddiflino i
godi cefnogaeth i'r mudiad, gan gynnwys ymweld &
Chas-gwent, y Fenni a Threfynwy yn niwedd
Gorffennaf 1787. Dileur fasnach mewn caethion a
wnaeth Senedd Prydain yn 1807, ac roedd yn
parhau'n  gyfreithlon i gadw
caethion yn Jamaica. Ond yn dilyn
cyfnod o ymgyrchu taer a
ddechreuodd o ddifrif yn 1823,
pasiodd y Senedd ddeddf yn 1833
i ddileu caethwasiaeth yn raddol yn
y rhan fwyaf o diriogaethau tramor
Prydain. Teithiodd Clarkson yn
ddiflino unwaith yn rhagor i godi
cefnogaeth ir ail don hon o
ymgyrchu, a’r tro hwn aeth ar daith
trwy Gymru gyfan ym misoedd
Gorffennaf ac Awst 1824. Roedd ef
a Joseph Tregelles Price yn
adnabod ei gilydd eisoes — roedd y
ddau, er enghraifft, ymhlith
sylfaenwyr y Gymdeithas Heddwch
— ac ar ei daith trwy Gymru,
gwelwn Clarkson yn galw ym
Mynachlog Nedd i gael cyngor a
chymorth gan Joseph Price.

Cododd mudiad cenhadol
Protestannaidd grymus ym
Mhrydain tua diwedd y 18fed
ganrif, yr un adeg yn union &r
mudiad i ddiddymu caethwasiaeth.
Roedd cefnogi’r ddau fudiad yn
aml yn mynd law yn llaw. Gwelwn
hynny yn achos Joseph Tregelles

DYDDIAU
LLUNAIAU
9:30-11:30

£4 Y TEULU

PARCIO AMDDIM

Price a’i deulu, oherwydd yn ogystal & bod yn
ddiddymwyr brwd, cefnogent hefyd ymdrechion
cenhadol amrywiol. Bu Joseph Price, er enghraifft, yn
drysorydd cangen Castell-nedd o Gymdeithas y Beibl
— y gymdeithas a sylfaenwyd gan Thomas Charles o'r
Bala ac eraill yn 1804 gyda’r nod o gael ‘Beibl i bawb
o bobl y byd’, a chymdeithas y bu rhai fel William
Wilberforce yn gefnogol iawn iddi.

Gwelwn ymroddiad dyngarol a Christnogol Joseph
Price yn dod ynghyd mewn ffordd amlwg iawn yn sgil
pasior ddeddf yn 1833 i ryddhau’r caethion yn
nhiriogaethau tramor Prydain, oherwydd yn y flwyddyn
ddilynol sefydlodd Joseph gronfa er mwyn cyfrannu at
dalu am gopiau o’r Testament Newydd a’r Salmau i'w
rhoi i'r caethion oedd yn cael eu rhyddhau. A chafwyd
cyfraniadau anrhydeddus i'r gronfa honno gan
drigolion Castell-nedd — dros £27 i gyd, a £5 o hynny
gan weithwyr Gwaith Haearn Mynachlog Nedd.

Bu gohebu rhwng Thomas Charles or Bala a
Joseph Tregelles Price yn 1813 ynghylch argraffiad
newydd o’r Beibl Cymraeg gan Gymdeithas y Beibl a’r
angen mawr a oedd ym Morgannwg bryd hynny i
ddysgu’r werin bobl i ddarllen. A gellir amenio sylw
D. E. Jenkins wrth iddo drafod yr ohebiaeth honno yn
ei gofiant i Thomas Charles yn 1908, pan ddywed am
Joseph Price: ‘This good man deserves to be held in
honourable remembrance, and Wales might honour
itself by doing something to give prominence to his
achievements.’

Aeth cefnder i Joseph Price, Edwin Octavius
Tregelles (1806-86), ar daith genhadol i’'r Caribl yn
1843-44, a bu'n dyst ir effath a gafodd vy
Testamentau a anfonwyd yno yn 1834 — ond rhagor
am Edwin Tregelles y tro nesaf!

(I'w barhau)

MONDAYS &
THURSDAYS
9:30-11:30

recanna

AROS A CHWARAE
STAY AND PLAY

| FABANOD A PHLANT HYD AT 5 OED
FOR BABIES & CHILDREN UP TO S YRS

£4 PER FAMILY

FREE PARKING

*DEWCH A'CH MWG TEITHIO EICH HUN GYDA CHAEAD AR GYFER DIODYDD POETH
*PLEASE BRING YOUR OWN TRAVEL MUG WITHLID FOR HOT DRINKS



NEWYDDION O'R EGLWYSI

BETHEL, PENARTH
Anfonwn eich cyfarchion cynnes at
dair o’'n chwiorydd sy mewn cyfnod

blin yn dilyn anhwylderau
gwahanol - Eirlys, Helen ac
Elizabeth.

Llongyfarchiadau i Elinor a Gwyn
ar gyrraedd penblwydd arbennig.

Mae'’r clwb stwytho yn bwrw ati
gydag afiaith dan arweiniad heriol
ond gofalus Elsbeth.

Ers peth amser mae Gill (mil diolch
iddi) wedi bod yn sicrhau ein bod
yn cyfrannu, ar sawl ffurf, at gynnal
y trefniant yn y Tabernacl, yr Ais, i
rannu bwyd a chwmniaeth gydag
anffodusion sy'n galw heibio bob
pnawn Sul. Cawsom wybod bod
bwyty Giovanni, sy drws nesa’ ir
Tabernacl, wedi bod yn hael iawn
i'r trefniant ers amser hir. |
gydnabod yr haelioni hwn, bydd
nifer ohonom o Fethel yn galw
gyda Giovanni am bryd canol dydd
ar Hydref 16.

Ym mis Gorffennaf bu’'n gweinidog
yn arwain encil yn Llangasty.
Cawn ninnau elwa o'l fyfyrdodau
dros y tri mis nesaf.

Byddwn yn cynnal ein ‘bore coffi’
ar Sadwrn olaf Tachwedd (30) yn'y
capel, gan obeithio ailadrodd
llwyddiant y llynedd.

Unwaith eto bydd griwp o Fethel yn
cymryd rhan yn y weithgaredd leol
0 addurno coed Nadolig iw
harddangos yn Eglwys Awstin
Sant. Diolch i Emma am ofalu.

Diolchwn am arweiniad yn ein
hoedfaon mis Medi i Kevin
(Mathew 5, 38-48), Denzil (Salm
95), Arfon (Haggai 1) a Sian Meinir
(Colosiaid 2, 6-14 a 3, 12-17)

EBENESER
Noson gymdeithasol

Ar nos Wener, Medi 13 aeth criw o
Ebeneser i fwyty Giovanni ar yr Ais
i fwynhau pryd o fwyd. Bwriad y
noson (o dan ofal John Hayes ac
eraill) oedd codi arian i gefnogi
gwaith y Ganolfan Glyd. Beth yw'r
Ganolfan Glyd? Menter ar y cyd
rhwng nifer o eglwysi’r ddinas i
gefnogi'r niferoedd cynyddol o bobl
ddigartref yn y ddinas wrth gynnig
pryd o fwyd cynnes, anghenion
eraill megis dillad, a chyfle i
fwynhau sgwrs a chymdeithas
mewn awyrgylch gynnes. Cynhelir
y gweithgarwch bob dydd Mercher
a phrynhawn Sul yn festri Capel y
Tabernacl ac mae nifer o

wirfoddolwyr o gapel Ebeneser yn

mynd yno’'n gyson i
gynorthwyo. Bwyd hyfryd, sgwrs
ddifyr, cwis adnabod lluniau

enwogion, a lleoliad dinasoedd yr
Eidal a’r canlyniad calonogol ein
bod wedi casglu dros £200 i
gefnogi’'r gwaith.
Oedfa 15 munud

Gall bywyd fod yn brysur iawn y
dyddiau hyn a phob dydd yn llawn
i ymylon. Efallai eich bod yn
gweithio neu gyda gweithgarwch
amgen ar ddydd Sul ac yn methu
neilltuo amser i addoli. Oherwydd
hyn, rydym yn cychwyn cyfres
newydd o gyfarfodydd amser cinio
am 1.00 yn neuadd y
Methodistiaid, Yr Eglwys Newydd.
Bydd y sesiynau yn parhau am 15
munud ac ar agor i unrhyw un
sydd am ymuno. Cyfle i ymdawelu
a rhoi ein bywyd yn nghyd-destun
Duw a'i gariad.

Sesiynau nesaf:

3ydd Hydref 0 1:00 — 1:15

6ed Tachwedd o 1.00 — 1.15

4ydd Rhagfyr 0 1.00 — 1.15

Llan Llanast

Bydd sesiynau Llan Llanast yn ail-
gydio ym mis Hydref. Sesiynau
bywiog ar gyfer plant a’u teuluoedd
yn llawn  bwrlwm, crefftau,
cymdeithasu, stori o’r Beibl, a
bwyd. Dewch i ymuno gyda ni,
byddai'n wych cael eich cwmni!
Cynhelir y sesiynau yng
Nghanolfan yr Eglwys Newydd,
Old Church Rd,CF14 1AD.

Sesiynau nesaf:

20fed Hydref, 10.00 y bore. Pob
oed.

17eg Tachwedd,
Rhagfyr, 10.00
102!

Penblwydd Hapus arbennig iawn i
Mair Evans, Maesglas ar ddathlu
ei phenblwydd yn 102 oed ar 1af o
Hydref.

10.00 a 15ed

EGLWYS GATHOLIG

TEILO SANT

Braf iawn oedd cwrdd eto ar Sul
olaf mis Medi a phawb wedi cael
hwyl a gorffwys dros yr haf. Roedd
rhai ohonom wedi bod yn rhan o
ddathliad Offeren yr Eisteddfod
ond heb weld ffrindiau eraill ers
cyn y gwyliau. Ryn ni'n diolch ir
Canon John Griffiths a chynulleidfa
Eglwys Teilo Sant am ein
croesawu i addoli yno yn Gymraeg
yn rheolaidd ar Sul olaf pob mis.

Yn ystod misoedd y gwanwyn
buodd Archesgob Mark O’'Toole yn
ymgynghori gyda phlwyfolion ac
offeiriaid esgobaethau Caerdydd a
Mynyw i drafod a fyddai'n dda o
beth cael mwy o gyd-weithrediad
ar draws De Cymru o dan ei
ofalaeth e fel Archesgob.

Yn dilyn hyn yn mis Medi, cafwyd
cyhoeddiad llawen gan  yr
Archesgob bod y Pab Ffransis
wedi cymeradwyo creu
Archesgobaeth Unedig newydd
dan yr enw Caerdydd-Mynyw.
Dyddiad y cyhoeddiad oedd 12
Medi, sef Gwyl Enw Sanctaidd
Mair ac mae modd darllen y neges
yn Gymraeg ar wefan yr
Archesgobaeth www.rcadc.org.uk
Yn ei lythyr bugeiliol, myfyriodd yr
Archesgob Mark ar y Forwyn Fair
fel y disgybl cenhadol cyntaf, gan
annog y gymuned i ddilyn ei
hesiampl wrth gofleidio
cenhadaeth Crist. Anogodd bawb i
barhau i dyfu mewn ffydd a
gwasanaeth, wedi'u hysbrydoli gan
fywyd Mair.

Hefyd yn ystod mis Medi gwelwyd
bod bwletin wythnosol yr Eglwys
Gadeiriol ar gael yn Gymraeg ar ei
gwefan
www.cardiffcathedral.org.uk
Offeren fisol Eglwys Teilo Sant: 27
Hydref, 4 30pm; croeso cynnes.

Cyswillt: carys@caerdelyn.com

EGLWYS Y CRWYS
Arweinyddiaeth

Penodwyd Thomas Ellis Williams
yn  Arweinydd arnom. Bydd
cyfarfod i'w gomisiynu ar brynhawn
Sul, 27 Hydref am 3:00yp. Mae
croeso i bawb ymuno gyda ni, ac fe
ddarperir lluniaeth ysgafn wedi'r
cyfarfod. Pob bendith ar dy
arweinyddiaeth Thomas.
Cydymdeimlad

Collasom ddau ffyddlon ac annwyl.
Ar y 9fed bu farw Gwen Mon Holt
yn Hosbis Holm Towers. Bun
dioddef ers peth amser, aii
dymuniad oedd cael mynd at ei
Harglwydd yn dawel. Ymunodd &'r
Crwys 17 mlynedd yn Ol wedi
cyfnod o nyrsio yn Llundain.
Cafodd ei chodi'n flaenores yn vy
capel lle bun aelod ffyddlon ac
ymroddedig. Un annwyl a charedig
yn ei ffordd ddihafal ei hunan.
Gwelwn ei choll’n fawr a
chydymdeimlwn gyda’i theulu a’i
chyfeillion. ‘Roedd ei hangladd yn
breifat yn 6l ei dymuniad.

Ar Fedi’r 14eg yn Ysbyty Dewi Sant
wedi salwch, bu farw Robin Griffith
neu Robin Gymro yng ngorsedd y
Beirdd, gan iddo fod yn
ffotograffydd i'r Cymro. Bu'n aelod
am 60 mlynedd ac er ei ethol sawl
gwaith yn flaenor gwrthododd bob
tro. Aelod gweithgar a thawel
mewn sawl maes yn yr eglwys, a
chymdeithasau’r ddinas a Chymru.
Gwr parod iawn ei gymwynas a
bydd colled fawr ar ei 6l. Anfonwn
ein cydymdeimlad llwyr ag Olwen a
gweddill y teulu a llu 0’ ffrindiau.

Cleifion

Bu nifer o’'n haelodau yn yr ysbyty
gan gynnwys Bryan James, Robin
Owen, Betty Cooksley, Alys Jones
a Sarah Davies. A threuliodd dwy
ran o’u gwyliau mewn ysbytai

dramor, Nans Couch ym
Mhortiwgal, a Beryl Jones yng
Ngwlad Groeg. Anfonwn

ddymuniadau gorau'r eglwys atynt
a’r aelodau sydd yn wael gartref.

Y Gymdeithas

Cafwyd noson ddiddorol
nghwmni’r amryddawn Huw
Stephens. Byddwn yn ymweld &
chrochedy Nangarw ac Amgueddfa
Sain Ffagan ar y 12fed o Hydref.
Yna ar y 15fed o Dachwedd fe fydd
Huw Chiswell yn ein diddanu am
7.30yh.

Llongyfarchiadau

yng

Enillodd Alun Tobias gadair
eisteddfodol arall, y tro hwn yn Y
Tymbl, ar y testun “Blagur”.

Llongyfarchiadau mawr iddo.

Oedfaon Tachwedd
(10:30 yb a 6:00 yh)

3ydd : Bore : Parch. Robert Owen
Griffith; Hwyr Parch. Dafydd
Andrew Jones

10fed Bore Parch. Robin
Samuel; Hwyr Mrs Margaret
Jones

17eg : Bore a’r Hwyr : Parch. Aled
Edwards

24ain : Bore a ‘r Hwyr : Parch.
Denzil John

BETHEL, RHIWBEINA
Dechreuwyd y tymor gyda
gwasanaeth yng ngofal ein

gweinidog y Parch. Evan Morgan a
phleser mawr oedd cael bod yn
rhan o fedydd Lili Alys Martha, sef
ail blentyn Bethan a Mathew
Preece. Mae Lil’'n chwaer fach
newydd i Megan. Cafwyd pregeth
arbennig gan ein gweinidog yn
seiliedig ar yr enw Lili a'r
cysylltiadau Beiblaidd Dymunwn
bob bendith i'r teulu.

Braf yw nodi bod yr Ysgol Sul wedi
ail-ddechrau. Daeth grWwp bach
ynghyd ar 22 Medi a'r bwriad yw
cynnal sesiynau unwaith y mis hyd
at y Nadolig gan barhau a
chynyddu yn y flwyddyn newydd.
Dymunwn adferiad buan i Mair

Owen wedi llawdriniaeth yn
ddiweddar.
Pob dymuniad da i'n

hysgrifennydd, Gwenda Francis ar
ei phen-blwydd arbennig.

Yn ystod yr wythnosau nesaf bydd
cbr y capel yn dechrau ymarfer ar
gyfer y gwasanaeth Nadolig a'r
Plygain. Diolch i Gwilym Roberts
unwaith eto am drefnu.

EGLWYS DEWI SANT
Pererindod Priordy Ewenni
Cafwyd diwrnod difyr, 29 Awst, ar y
bererindod i Briordy Ewenni. Yn
dilyn pryd blasus yn y Watermill,
Aberogwr, croesawyd y pererinion
gan y Parchedig Craig Vaughan,
ficer y Priordy. Y tywysydd oedd yr
Hybarch Phillip Morris, cyn ficer y
Priordy ac Archddiacon
Morgannwg sydd yn arbenigwr ar
hanes yr adeilad. Cafwyd cyfle i
ganu plaengan yn null y mynaich
gynt a chymryd rhan mewn
gwasanaeth o'r Brynhawnol Weddi.

Cyngerdd Amser Cinio
Cynhaliwyd cyngerdd o dan nawdd
Actifyddion Caerdydd ddydd
Mawrth, 3ydd Medi, Sinfonia
Cymru (clarinet a llinynnau) oedd
yn perfformio rhaglen o weithiau
cerddorol.

17

Te Prynhawn

Mwynhawyd Te Prynhawn ar 14
Medi. Roedd y neuadd yn gysurus
lawn, y cymdeithasu’n wresog a’r
danteithion yn flasus. Mawr yw'r
ddyled i Dilys Jones a Delyth
Davies am gydlynu ac i bawb a fu'n
paratoi a gweinyddu’r bwyd.

Coffi a Chlonc

Mynychodd nifer y Coffi a Chlonc,
ddydd Sadwrn, 21ain Medi. Braf
oedd cael croesawu siaradwyr
newydd am y tro cyntaf.

Canu Recorder
Bu sesiwn arall o ganu recorder
bnawn Mercher, 18fed Medi.

Cyngerdd Telynau

Cynhaliwyd cyngerdd telynau yn yr
eglwys nos Wener, 20fed Medi. Y
telynorion oedd Llywelyn Ifan
Jones a Kevin Le Pennec. Roedd
yn gyngerdd safonol iawn a’r
lleoliad yn ardderchog gogyfer a
chynhyrchu amrediad eang o
synau hyfryd y telynau.

EGLWYS MINNY STREET
Oedfaon y Sul a’r Ysgol Sul
Edrychwn ymlaen at arweiniad ein
Gweinidog yn oedfaon 6 (oedfa
gymun yn yr hwyr), 13 (bore) ac 20
Hydref. Bydd yr oedfa foreol ir
teulu (14 Hydref) yn oedfa
ddiolchgarwch yr ifanc. Nos Sul, 13
Hydref, byddwn yn ymuno yng
Ngwyl Bregethu Eglwys Ebeneser.
Byddwn yn croesawu’r Parchg Aled
Edwards i arwain yr addoliad
ddydd Sul, 27 Hydref. Yn ystod
oedfaon bore Sul 6, 20 a 27 Hydref
bydd yr Ysgol Sul yn cyfarfod a
bydd PIMS am 17:00 ar 6 Hydref.
Gweithgarwch y Mis

Bydd cyfarfod i drafod Rosh
Hashanah nos lau, 3 Hydref, a
Diwali, Calan Gaeaf a Vikram nos
lau, 31 Hydref, ynghyd & sesiynau
Bethania yng nghartref aelod nos
Fawrth 8 a 22 Hydref, y cyfan dan
araweiniad ein Gweinidog. Bydd
tymor y Gymdeithas yn ailgychwyn
yn ystod y mis: 1 Hydref, Swper
Cynhaeaf yn y festri; 15 Hydref, Yr
Athro M. Wynn Thomas yn trafod ei
gyfrol ddiweddaraf ar ddeuddeg o
emynau mawr Cymru; a 31 Hydref,
Llinos Patchell yn trafod hanes
merched y Maori. Bydd cyfle i
gynorthwyo yn y Ganolfan Glyd,
Tabernacl yr Ais brynhawn Sul, 13
Hydref.

Cydymdeimlo
Cofiwn yn annwyl a diolchgar
am Eirlys Eckley (Parri).

Cydymdeimlwn yn ddiffuant &'r
teulu cyfan ynghyd &’i chyfeillion
niferus; bu cyfle i ddathlu ei bywyd
ddechrau mis Medi.



BETHLEHEM
GWAELOD-Y-GARTH

Oedfaon ac Ysgol Sul [YS] (am
10:30 a.m.):

Mis Hydref:

6 - Oedfa Gymun - Delwyn Sion

13 - Gwasanaeth Diolchgarwch yr
Ysgol Sul

20 - Parchedig Aled Edwards

27 - Oedfa Sul Adferiad - Wynford
Ellis Owen

11 engraifft o’r gair “chwerthin” sydd
ym Meibl William Morgan; mae
cyfanswm Beibl.net yn 47!

Bu’r hanes ar Cymru Fyw, “Camu
o'’r pulpud i’r llwyfan stand-up’, yn
ysgogiad i aelodau ardal Pentyrch,
baratoi oedfa* ar thema “Bydddwch
lawen a hyfryd’” ym Methlehem, ar
Sul Medi 22ain.

Ffrwyth sgwrs ar raglen Bore Cothi
ar BBC Radio Cymru oedd yr
hanes:-

Mae deon gyda'r Eglwys yng
Nghymru wedi dechrau cyfathrebu
gyda chynulleidfa go wahanol i'r
arfer wedi i'r Canon Ddoctor Manon
Ceridwen James ddechrau
perfformio  fel  digrifwr  mewn
nosweithiau stand-yp.

“‘Dwi'n meddw! os 'da chi'n chi'ch
hun ac yn rhannu gwirioneddau
eich bywyd chi mewn ffordd
ddoniol, dwi'n teimlo bod pregethu a
chomedi yn s6n am wirioneddau
bywyd i ryw raddau.”

Bu’r Parchedig T J Davies, cyn-
weinidog Bethlehem, yn ymdrin a’r
pwnc yn vy gyfrol “Ysgub o'r
Wisgon” [1996]. Dan vy teitl “God’s
Frozen People!” dywed:

“Ces wahoddiad i bregethu gyda’r
Bedyddwyr yn Harlem. ..yn y
prynhawn hwnnw ...gwahoddwyd
esgob or eglwys Wesleaidd i
bregethu. Heb os dyna’r bregeth
ddoniolaf glywais i erioed: “Wrth
fynd o amgylch yr eglwys” meddai
‘mi fydda i'n sylwi mai’r darn o’r
corff y gwneir mwyaf o ddefnydd
ohono yng ngwasanaeth yr
Arglwydd yw’r darn yr ydych chi’n
digwydd eistedd arno. Smo in
gwybod ble yn y Beibl y cewch chi
adnod sy’n dweud mai felly y dylai
fod.” Ac meddai TJ, “Y drasiedi
sydd wedi digwydd yw bod hwyl a
sbort a chwerthin wedi mynd mas o
grefydd a chrefydda. Anghofiwyd
mai un o’r grasusau pwysicaf yw
hiwmor, a bod cael llond bol o
chwerthin yn adnewyddiad i lawer
“enaid blin lluddedig”.

Cytuno?

* gweler
EwT6B2RTeZ4 )

https://youtu.be/

SALEM, TREGANNA

Priodasau

Fel arfer, mae Capel Salem ynghau
dros wyliau’r haf, ond bu rhywfaint o
brysurdeb eleni, gyda dwy briodas.
Llongyfarchiadau i Gwenno a
Rhodri, a briododd ddiwedd mis
Gorffennaf ac i Tomos a Lois, a
briododd fis Awst.

Bedyddio

Cafwyd dau fedydd ym mis Medi.
Dymuniadau gorau i Neli, merch
fach Ollie a Tanwen, a gafodd ei
bedyddio ddechraur mis. A
dymuniadau gorau hefyd i Gruff,
mab bach Dyfed a Jess, a gafodd ei
fedyddio, hefyd, fis Medi.

Trefn Gwasanaethau’r Sul

Mae oedfa’r bore am 10.30 yn dilyn
y patrwm arferol, ac Ysgol Sul i'r
plant. Cynhelir oedfa’r hwyr am
6.00. Ar y cyfan, cynhelir y rhain
dros Zoom, ar wahan ir Sul cyntaf
or mis, pan fyddwn yn y festri.
Cynhelir yr oedfa Ddiolchgarwch
fore Sul 6 Hydref am 10.30. Yna,
fore Sul 13 Hydref, cynhelir Bore
Agored yr Ysgol Sul i’r plant a’r bobl
ifanc, pan fydd croeso i bawb ddod
a ffrindiau gyda nhw.

Gweithgareddau eraill

Adran yr Urdd Salem — i unrhyw
blentyn oedran cynradd — sdim raid
i chi fod yn aelod yn Salem — nos
lau 3 a 17 Hydref rhwng 6.00 a
7.00. Mae ‘na lu o weithgareddau
wedi cael eu trefnu ar gyfer y tymor
newydd.

Clwb Brecwast i rieni a phlant /
babanod o dan oed meithrin - Bore
Mercher 9 a 23 Hydref a 6
Tachwedd rhwng 9.45 a 11.15

18

Clwb Coffi — fore Gwener 11
Hydref rhwng 11.00 a 12.00.
Croeso i unrhyw un ymuno am goffi,
sgwrs a chwmniaeth.

Cilwb y Bobl Ifanc — nos Wener 18
Hydref rhwng 7.30 a 9.30.

Clwb Darllen — nos Fawrth 5
Tachwedd am 8.00. Y nofel o dan
sylw fydd “Y Ferch ar y Cei” gan
Catrin Gerallt.

Croeso i bawb! Dilynwch ni
Facebook os am ragor a fanylion.

ar

YR EGLWYS EFENGYLAIDD
Ffarwelio

Dymunwn bob bendith a
hapusrwydd i Elliw Jones a Rhodri
George wrth iddynt ddechrau ar eu
cyrsiau ym mhrifysgol Caerwysg.
Byddwn yn gweld eu heisiau a
gweddiwn y byddant yn ymgartrefu
mewn eglwys yng Nghaerwysg.

Bore Siarad Cymraeg

Bydd y sesiwn nesa ar fore Sadwrn
12 Hydref am 10.30 pan fydd
Angharad Alter yn rhannu am ei
thaith ddiddorol o Whitby i
Gaerdydd, a sut y daeth yn rhugl yn
y Gymraeg. Cynhelir y sesiwn yn yr
Hyb, Pen-y-dre, Rhiwbina. Croeso
mawr i bawb ddod i ymarfer eu
Cymraeg a mwynhau cwmni, sgwrs
a phaned.

Myfyrwyr Newydd

Estynnwn groeso cynnes i fyfyrwyr
sy'n dod i astudio yng Nghaerdydd.
Darperir cinio iddynt bob Sul mewn
amrywiol gartrefi yn yr eglwys.

Trafod Cerddi ac Emynau
Cristnogol
Bydd y sesiynau poblogaidd

yma,dan arweiniad yr Athro Wyn
James, yn ailddechrau ar Zoom, 3
Hydref am 8 o'r gloch.

Beryl Williams

Tristwch mawr i ni fel eglwys oedd
clywed am farwolaeth sydyn Beryl
Williams. Roedd Beryl, a'i gwr
Selwyn, yn ddau o}
aelodau cychwynnol yr eglwys a
bu'r ddau yn ffyddlon eu cefnogaeth
ar hyd y blynyddoedd. Cofiwn yn
annwyl amdani a diolchwn am ei
chwmni a'i chymdeithas ar hyd
blynyddoedd lawer. Fe welwn ei
heisiau'n fawr. Cofiwn yn dyner am
Selwyn, Sion, Nerys, ei hwyrion a'r
teulu oll yn eu colled a'u galar.

'Gwerthfawr  yng  ngolwg  yr
Arglwydd  yw  marwolaeth ei
ffyddloniaid.’

Cynhelir Oedfa Goffa i Beryl ddydd
Sadwrn 12 Hydref yn Eglwys
Highfieds, Monthermer Rd. am 2 o'r
gloch.


https://youtu.be/EwT6B2RTeZ4
https://youtu.be/EwT6B2RTeZ4

Dryswch Enwau CRCC a CRICC

Y gwahaniaeth rhwng “CRCC” a
“CRICC (Caerdydd)”

Yn anffodus, yn rhifyn mis Medi o'r Dinesydd,
nodwyd fod pump bachgen wedi eu dewis i garfan
rygbi dan 11 Ysgolion Caerdydd yn aelodau o
Glwb Rygbi leuenctid Cymry Caerdydd yn hytrach
na CRICC Caerdydd.

Pam ? Oherwydd nid yw'r rhan fwyaf o bobl
yn gwybod fod dau glwb rygbi gwahanol yn awr
yng Nghaerdydd sy'n ceisio rhoi blaenoriaeth i'r
Gymraeg.

Clwb Rygbi Cymry Caerdydd (timau hyn ac iau)
sy'n chwarae ar gaeau Llandaf, gyda’r tim 1af yn
chwarae yn Adran 3 Dwyrain Canolog, yw un. Y
Clwb arall yw CRICC Caerdydd
sydd & chlwb a meysydd chwarae
ar Faes Diamond yn yr Eglwys
Newydd.

Sefydlwyd CRICC yn 1990 ac
ers o leiaf 2016 mae'n sefyll am
Clwb Rygbi leuenctid Cwins
Cymraeg Caerdydd. | bob pwrpas,
CRICC Caerdydd yw  adran
leuenctd Clwb  Rygbi  Cwins
Caerdydd sy’n gorffen dan 16. Dylai
pob aelod fod yn siarad Cymraeg,
yn mynychu vysgol Gymraeg ei
chyfrwng neu yn dilyn  cwrs
Cymraeg TGAU.

Mae digon o aelodau wedi mynd
trwy CRICC erbyn hyn fel bod cyn
aelodau yn chwarae fel dynion yn
awr i'r Cwins, sy’n golygu fod nifer
helaeth o aelodau y timau hyn yn
medru'r Gymraeg. Mae'r tim 1af yn
chwarae yn Adran 2 Dwyrain
Canolog y tymor hwn.

Mae nifer o gyn aelodau CRICC
Caerdydd wedi ennill yr anrhydedd o
gynrychioli eu gwlad:- Jamie
Roberts;  Rhys Patchell; Max
Llewellyn; Teddy Williams; loan Lloyd ;
Manon Johnes ; Jac Lloyd [Dan 20];
Gwilym Evans [Dan 20]; Thomas
Howe [Dan 18]; Osian Roberts [Dan
18] sydd wedi sicrhau cytundeb
Academi Sale Sharks yn ogystal;
Joseff Jones [Dan 18]

16—11—24 Cilfynydd [G]
30—11—24 Llanilltud Faerdref [FF]
07—12—24 Pentyrch [G]
14—12—24 St. Albans [FF]

Does dim llawer o wahaniaeth rhwng CRICC a
CRCC ond os oes “I” yn yr enw dylech “anelu
at” Faes Diamond, Heol Fferm y Fforest, Yr Eglwys
Newydd. CF14 7JN .

Liwyddiant aelodau CRICC Caerdydd gydag Ysgol
Glantaf

Roedd 11 aelod CRICC Caerdydd yng ngharfan dan
16  enillodd 7 bob ochr Ysgolion Caerdydd yn
ddiweddar. Llongyfarchiadau i Glantaf wrth ennill y
Cwpan a’r Plat.

Huw Jones

Nos Fercher 16 Hydref

Nid rygbi yn unig sydd ar Faes
Diamond: Mae Clwb Criced 7:505}1
Caerdydd, Clwb Rhedeg a Chiwb
Pétanque y Cwins hefyd. i Canolfan Chapter, Caerdydd
Gobeithio y bydd rhai ohonoch am 3 %
gefnogi't Cwins ar Ol darllen yr ?)‘*)6' '~§'¢ ~§§ Noson i ddathlu cyhoeddi cyfrol arbennig
uchod ac er_gwybodaeth, dyma restr \ O yng nghwmni Rhian Griffiths a Nia Roberbs.
o gemau Tim 1af y Cw_lns yn 'y R %&g
:ﬁog?;lgo ?)%gs' Pob gém i ddechrau 5\09\51\0" Perfformiad gan Gor Canna a darlleniadau

12—10—24 Y Bontfaen [FF]
19—10—24 Ffynnon Taf [G]
02—11—24 Ynysybwl [FF]
09—11—24 Caerffili [FF]

gan Nel Rhys Lewis.

Wy



Teithio’r Camino
i Santiago

Ym mis Medi aeth Glyn a Carys Williams ar
bererindod i Santiago. Dyma eu hargraffiadau o’r
daith.

Yn ystod y fordaith o Portsmouth i Vigo yn Sbaen
cyflwynodd cyn esgob Caerlyr, yr Hybarch Tim
Stevens, dair darlith yn ymdrin & phererindota drwy'r
cenedlaethau. Soniodd am bwysigrwydd Santiago, nid
yn unig fel cyrchfan pererindota a oedd yn mwynhau'’r
un statws & Jeriwsalem a Rhufain yng ngolwg yr
Eglwys Babyddol, ond hefyd am gyfraniad enfawr y
ddinas a’r cylch i gynnal fflam genedlaethol Sbaen, yn
ogystal a’r Ffydd Gatholig, drwy gyfnod maith o
oruchafiaeth y Mwriaid (Moors) Moslemaidd yn y wlad
a wnaeth ymestyn o’r 8ed ganrif i'r drydedd ganrif ar
ddeg. Pwnc un arall O'i ddarlithoedd oedd ceisio
dadansoddi cymhelliad pobl dros y blynyddoedd i
wynebu myrdd o beryglon dros dir a mér er mwyn
cyrchu i'r ddinas hon. Yn sgil hynny, awgrymodd yn
garedig y dylem ninnau, bererinion cyfforddus ein byd
o’r unfed ganrif ar hugain, ystyried beth oedd wedi ein
cymell ninnau i droedio’r Camino tuag at Santiago.

Yn y Canol Oesoedd does dim amheuaeth mai’r
prif gymhelliad i lawer oedd cael cyfle i brynu
maddeueb (tystysgrif a fyddai'n gwarantu maddeuant
pechodau i'r sawl a’i prynai) yn yr eglwys yn Santiago!
Roedd eraill yn ymateb ir awydd syml i weld
gwledydd, diwylliant a ffordd o fyw wahanol gan
edrych ar y daith fel anturiaeth a chyfle i ddianc, am
gyfnod o leiaf, o undonnedd bywyd yn eu cynefinoedd
arferol. Eraill wedyn am fanteisio ar y cyfle i fyfyrio, i

weddio ac i geisio gwell adnabyddiaeth ohonyn nhw
eu hunain ac o’'u Creawdwr. Gallai gwr cyfoethog, a
oedd yn cael ei lethu gan ei gydwybod, logi rhywun i
gerdded yn ei le yr holl ffordd i Santiago a dychwelyd
yn 0Ol ato gyda maddeueb llawn o’r Eglwys! Dywedir
bod y bardd Lewis Glyn Cothi wedi cyflawni’r dasg
hon yn y bymthegfed ganrif ar ran ei noddwr, William
Fychan o Dretwr, ac fe sgrifennodd Lewis gerdd i brofi
hynny! Ai cymhellion tebyg i’r rhain oedd ein rhai ni?
Yn gyntaf mi allaf eich sicrhau na wnaeth neb gynnig
talu am y daith i Santiago er mwyn i ni fynd yno ar eu
rhan! Ni ellir gwadu nad oedd ynom awydd i weld a
phrofi gwlad newydd heb son am geisior boddhad
sy’n deillio o gwblhau taith gerdded heriol. Ond yn
bennaf, efallai, roeddem yn awyddus i gael cyfle i gyd
gerdded & phererinion o gyffelyb fryd a oedd yn
ymdrechu, fel ninnau, i ddod i ryw fath o delerau &’r
byd cymhleth yr ydym yn treulio ein bywydau ynddo.!

Roedd geiriau’r Esgob yn llenwi ein pennnau
ninnau ben bore Mercher pan oeddem yn aros yn
eiddgar i gamu o’r llong yn La Coruia i gychwyn ar
ein taith gyntaf i Santiago. Cerdded rhan o’r Camino
“Seisnig” oedd ein tasg y diwrnod hwnnw a chafwyd
taith hamddenol drwy dir agored a choedlannau
deniadol. Picnic i ginio a chyle i sgwrsio & phererinion
eraill a oedd wedi aros am hoe ac wrth ffarwelio rydym
yn dymuno “Bien Camino” (taith hwylus) i'n gilydd.
Dyma’r cyfarchiad arferol ymhlith cerddwyr y Camino
ac, er mor syml yw’r cyfarchiad, mae’n llwyddo i
dorri'r garw rhwng pobl o gefndiroedd mor amrywiol a
dod & nhw yn agosach at ei gilydd. Ar ddiwedd y dydd
braf oedd cael dychwelyd i’r llong am swper, noson
dda o gwsg ac erbyn y bore bach roedd y llong wedi
cyrraedd porthladd dinas Vigo.

Yn blygeiniol y bore wedyn cludwyd ni mewn bws o
Vigo dros y ffin i Bortiwgal a threuliwyd y dydd yn
cerdded o’r wlad honno i gyfeiriad Santiago. Daethom
ar draws nifer o berereinion ar y llwybr hwn eto
ac, yn eu plith, hen fachgen a oedd wedi
penderfynu gwneud y daith ar gefn ceffyll
Ffermwr ydoedd a chawsom sgwrs ddigon difyr
ag o mewn rhyw fath o fratiaith cyn dymuno “bien
camino” i'n gilydd a pharhau ar ein gwahanol
deithiau. Llwybr gwledig oedd hwn gyda
choedlannau a thir amaethyddol ar yn ail ac yn
gefnlen i'r cwbl roedd rhes o fynyddoedd wedi’u
goleuo gan heulwen dyner mis Medi. Dychwelyd
heno i westy yn Santiago a chael noson dda o
gwsg mewn gwely a hwnnw ar dir sych!

Y bore wedyn rhan o’r Camino Ffrengig oedd yn
ein haros. Dyma’r enwocaf a’r hynaf o’r Caminos,
sy'n ymestyn o Baris a thrwy ardal fynyddig
Gogledd Sbaen cyn cyrraedd Santigo. Oherwydd
ei phoblogrwydd dyma’r brysuraf o'r Caminos ac
mae’r pererinion yn cynnwys beicwyr, rhedwyr yn
ogystal & cherddwyr cyffredin fel ni. Dros y
canrifoedd mae trefi a phenterfi wedi esblygu ar y
Camino hon a phrif gynhaliaeth y boblogaeth
ynddynt yw gofalu am anghenion ysbrydol a
chorfforol y pererinion yn y myrdd o eglwysi a
gwestai sydd i'w canfod oddi mewn i'w muriau.
Unwaith eto cerdded drwy bentrefi prydferth,
doldiroedd ffrwythlon a chroesi ambell nant
redegog cyn cyrraedd bwyty ar ochr y Camino lle
roedd cinio sylweddol yn ein haros! Da o beth
oedd ein bod wedi teithio’r rhelyw o’r ffordd yn y
bore oherwydd tasg go anodd fyddai magu



brwdfrydedd i gerdded ar Ol pryd o fwyd a oedd yn
cynnwys cig eidion wedi ei goginio yn y dull Galisaidd
a digon o win o’r gwinllanoedd lleol i'w olchi i lawr!
Braf oedd cael cyrraedd y bws ar 8l y cinio hwnnw a
mwynhau ychydig funudau o gwsg cyn cyrraedd y
gwesty yn Santiago.

Ar gyfer ein taith olaf rhaid oedd cychwyn cerdded
cyn i'r haul godi er mwyn cael dynesu at Santiago yng
ngoleuni haul y bore bach. Y Camino o Finisterre
oedd hwn ac ar 0l gadael y bws a cherdded i frig
mynydd bychan gwelsom ddinas Santiago yn y pellter
wedi’'i hanwesu gan haul tyner y bore a haenen denau
o niwl yn ymdroelli rhwng tyrau lluosog yr eglwysi.
Golygfa i'w thrysori a rhaid oedd cael hoe i'w
gwerthfawrogi’'n iawn cyn cyrchu unwaith eto tuag at
ben y daith. Roedd y sgwar o flaen yr eglwys eisoes
yn llawn o bereinion pan gyrhaeddon ni yno a hyfryd
oedd cael cyd lawenhau & nhw i ddathlu eu camp,
nhw a ninnau, yn cyrraedd Santiago ar droed neu feic
neu faglau a hyd yn oed ar gefn ceffyl! Hyfryd oedd
cael ein hunain yn rhan o deulu mor fawr a chwmni
mor llawen!

Cyn troi ein golygon at y gwesty am vy tro olaf rhaid
oedd gofyn a oeddem wedi mwynhaur profiad.
Whnaethom ni lwyddo yn ein hamcanion? Efallai y
bydd angen aros ychydig cyn ateb hynny, ond does
dim amheuaeth na chawsom foddhad mawr o rannu
profiadau, trafod, myfyrio, chwerthin a chyd lawenhau

1. Yn &l cofnodion y Swyddfa Dreth, bu rhaid i'r
Llywodraeth ad-dalu £56.9m rhwng Ebrill 2024 a
Mehefin 2024 i unigolion wnaeth or-dalu treth ar &l
iddynt ddechrau derbyn eu pensiwn gweithle neu
pensiwn preifat am y tro cyntaf.

Os ydych wedi dechrau derbyn eich pensiwn,
efallai eich bod wedi sylwi ar addasiadau treth
sylweddol ar eich datganiadau pensiwn misol.
Mae modd hawlio unrhyw or-daliadau treth trwy
gysylltu yn uniongyrchol gyda'r Swyddfa Dreth a
gofyn iddynt anfon ffurflenni penodol atoch (mae
angen ffurflenni gwahanol yn dibynnu ar eich
amgylchiadau penodol).

2. Ydych chi wedi gwirio cost eich yswiriant car ac
ydych chi'n talu'n flynyddol neu'n fisol? Mae
ymchwiliad wedi dangos bod rhai yswirwyr ceir yn
codi cyfradd llog o hyd at 39% ar gwsmeriaid sy’'n
talu’n fisol.

Roedd un enghraifft yn yr ymchwiliad yn dangos
bod gyrrwr 18 oed wedi talu £504 ychwanegol
wrth ddewis talu’'n fisol am bolisi (y llog a godwyd
oedd 36.32%). Defnyddiwch wefannau i ddod o
hyd i'r bargeinion gorau.

3. Ar gyfer cyfrifon banc busnes, mae llawer

ar 6l cyrraedd pen y daith ar y sgwar o flaen yr Eglwys
Gadeiriol yn Santiago.

Tiwtor Mathemateg graddedig,
profiadol a llwyddiannus iawn.

Llongyfarchiadau llon i'm myfyrwyr ar eu
llwyddiant ardderchog eto eleni:
3A, 1B (Haen Uwch); 2C (Haen Ganol, gradd
uchaf ar gael yw B).

Cefnogwch eich plentyn i gyrraedd ei
botensial (photensial) mewn pwnc allweddol

pwysig yn ei yrfa (gyrfa).
Hyfforddiant CA3, TGAU (Rhifedd a

Mathemateg), UG a Safon Uwch ar Zoom neu
yn fy nghartref yn Penylan.

Tiwtor profiadol iawn a llwyddiannus.
Manylion pellach:
07 968 463 737 neu
serenagwill@btinternet.com

bellach yn defnyddio apiau ffén, yn hytrach na
banciau traddodiadol y Stryd Fawr. Cyn agor
cyfrif, gwiriwch fod gan y banc drwydded bancio
llawn a sicrhewch bod gan y banc adran cymorth
da ar gyfer cwsmeriaid, rhag ofn i rywbeth fynd o'i
le neu'ch bod yn colli arian i sgam.

Cwestiynau Huw ac Aled

C: Rwyf am brynu car newydd gyda arian parod, ond
ni fydd y garej yn rhoi gostyngiad llawn yn y pris i mi
oni bai fy mod yn cymryd ei opsiwn benthyg (‘car
finance'). Beth ddylwn ei wneud?

A: Mae gwneuthurwyr ceir yn aml yn cynnig
gostyngiadau ychwanegol o, dwedwch, £1,500, os
byddwch yn cymryd ei opsiwn benthyg. Mae 'na
ambell dric ar gael. Yn dibynnu ar natur penodol y
cytundeb, fe allech chi dalu unrhyw flaendal ag arian
parod, yna ar 6l darllen y cytundeb benthyg yn
ofalus, derbyn y cynnig benthyg. Ar 6l cyfnod o
ychydig dros 1 mis dylai fod gennych hawl statudol i
wneud taliad llawn. Byddwch yn talu rhywfaint o log o
tua £300, ond byddwch dal yn arbed £1,200 arall.
Gwiriwch eiriad y cytundeb yn ofalus iawn.

Am fwy o fanylion cysylltwch a ni drwy:
Huwaledaccountants.com neu 029 20694524

Bwytai Merch y Ddinas

Mae’n bwrw glaw mawr wrth i mi sgwennu’r geirie ma
lawr, a gwres yr haul yn atgof pell yn fy hippocampus.
Nawrte, peidiwch & phoeni, dwi ddim am eich diflasu
wrth ffug-alaru am ein haf hynod shimpil eleni. A beth
bynnag, dwi'n eitha hoffi teimlo’r tymhorau yn ymdoddi
i'w gilydd, yn enwedig y newid graddol o’r haf ir
hydref. Mae’n gyfnod o gyffro a deffro’r synhwyrau, o
grensian dail, a’'u henfys o liwiau - a byw mewn
gobaith o haf bach mihangel. Ond unrhyw esgus i
estyn am flanced, neu gaffe latte blas pwmpen
sbeislyd - neu lond bowlen o ffrwythau cwins melyn
persawrus o ardd fy nhad — a dwi'n hapus. Yr unig
beth wna i wrthod gwneud yw gwisgo teits, tan o leiaf
ddiwrnod cyntaf mis Tachwedd. Os welwch chi fin
rhynnu, cerddwch heibio, gan fy anwybyddu...
gen i fy malchder, a brand
personol i'w warchod. Wedi’r
cyfan, Lowri Haf yw fy enw ac nid
Lowri Hydref!

mae

Mae’r un newid graddol i'w
brofi ym myd bwytair brifddinas,
gan olygu, i ryw raddau, ei bod
hi'n haf o hyd ar ambell fwydlen.
Yn anffodus, crino fel deilen, a
chau’r drws wnaeth bwyty Nook
ym Mharc Fictoria — sef babi Phil
Lewis, y Cymro Cymraeg o
Lanymddyfri. Serch hynny, mae’r
busnes pitsa teuluol, Dusty’s, yn
parhau ar agor ar Heol
Llangrannog, Llanishen. Ges i
gymaint o fwynhad o weledigaeth
Nook, ac yn arbennig holl brofiad
bwyty dros-dro Nook By the
River ar lannau’r Afon Taf. Ond
rhagor am y bwyty newydd sydd
wedi agor ar safle Nook, ger Parc
Fictoria, yn y rhifyn nesa...

Mae na newyddion da diolch

byth — am gyfnod o leiaf - i edmygwyr bwyty Poca,
Heol y Brenin, Treganna, yn dilyn y cyhoeddiad y
buon nhw ar fin cau ar ddiwedd mis Awst. Wedi
derbyn cymaint o negeseuon o ewyllys da, llwyddwyd
i daro bargen gyda’r landlord er mwyn parhau ar agor
tan Hydref 24. Ces i brofiad hyfryd yno y llynedd, yn y
bwyty ‘platiau bychian’ o seigiau Eidalaidd. Mae'n
ofod mor hyfryd — lle safodd La Cuina, a Patagonia
cyn hynny - felly ewch yn llu i gefnogi gweledigaeth y
cogydd Antonio Simone, sydd hefyd yn agor y caffi
The Pickled Onion yn y Barri mis ymal!

Ond ymlaen at agoriad difyr iawn, ar begwn
Pontcanna o Heol y Brenin, fel mae'n digwydd.
Nawrte, ges i flas o weledigaeth y cogydd lleol Tom
Waters, ar noson lawog ym mis Tachwedd y llynedd.
Bwyty ‘dros-dro’ oedd Gorse bryd hynny, yn cynnal

Lowri Haf Cooke

nosweithiau yng Nghwrt Insole Llandaf, a Ground
Pontcanna. Ond yn gynharach eleni, cyhoeddodd y
cogydd o Gaerdydd ei fod am symud yn barhaol i
safle caffi Kemi’s, Pontcanna. Gan i mi fwynhau ei
fwydlen flasu hydrefol 10 cwrs y llynedd, es i am y
cinio 5 cwrs am £35 ar gyfer fy nathliad pen-blwydd
ym mis Awst.

Cychwynnwyd & bynsen choux bach yn damaid i
aros pryd, a bara ‘Parkerhouse’ llaeth enwyn gyda
menyn bara lawr. Dewisais i'r salad tomatos amryliw
gyda mefus gwyrdd a samffir i gychwyn, yna’r cegddu
gyda chocos Afon Dyfrdwy yn brif gwrs. Gorffenwyd
a’r nesaf peth at panacotta llaeth enwyn gyda llus a
joch da o fél lleol fel pwdin. Fis a hanner yn
ddiweddarach, ac  mae’r
fwydlen wedi addasu rhyw
fymryn, ond mae asgwrn cefn
y profiad yn parhau yr un fath.
Os gofia i'n iawn roedd cregyn
bylchog a chig carw bwydlen
hydrefol y llynedd yn
ardderchog, ac erbyn hyn
mae’r ‘panacotta’ wedi newid
ychydig i gynnwys blasau mwy
tymhorol fel eirin a chwisgi
Penderyn.

Roedd vy profiad amser
cinio yn un hyfryd iawn, a dim
ond un feirniadaeth sydd gen i
a dweud vy gwir; mae
‘acoustics’ oeraidd yr hen gaffi
yn golygu fod sgyrsiau pawb
yn yr ystafell i'w clywed o’ch
cwmpas. Nawr i rai, dyw hyn
ddim yn broblem fawr, ond
mae’n gwyn y glywa i'n aml
am fwytai ledled y ddinas gan
lawer.

Mae sain yn elfen hollbwysig mewn bwyty, a gall
elfennau fel dodrefn ‘meddal’, llenni neu lieiniau
byrddau, amsugno seiniau a lleisiau a sicrhau
awyrgylch gynhesach. Dysgais hynny wrth gyfweld &’r
‘guru’ lletygarwch Gunna Chown — ‘meistres y ty’ ym
Mhlas Bodegroes, Efailnewydd, a gaewyd toc cyn y
pandemig. Hi hefyd yw gwraig y cogydd arobryn Chris
Chown, a gipiodd seren Michelin yn y bwyty hwnnw
ym 1991. Ond tra ‘collodd’ Chris ei seren ef, parhaodd
Gunna i dderbyn gwobr y ‘Couvert’ gan Michelin am
25 mlynedd yn olynol! Mae symbol ‘cyllell a fforc’ yr
anrhydedd hwnnw yn dynodi gwasanaeth, decor a
chysur; mae’r manylion ‘bychain’ hynny (hanfodion,
mewn gwirionedd) yn cyfrannu’n helaeth at
hirhoedledd unrhyw fwyty.

Nawrte pam mod i'n teimlo’n angerddol am hyn
yng nghyd-destun bwyty Gorse? A pham oes rhaid



crybwyll unrhyw wendidau o gwbl? Wel, yn fy marn i,
mae coginio Tom Waters gyda’r gorau yng Nghymru,

Mae na un elfen arall sydd wedi bod yn chwarae ar
fy meddwl... tybed a fyddai modd cofleidio’r enw

a dwi wir yn gobeithio y caiff er clod ar sylw Eithin, yn ogystal & Gorse? Dydy'r defnydd o enwau

haeddiannol. Ond i dderbyn
unrhyw wobrau a sylw'r
cyfryngau, rhaid ‘sefyll allan’.
Yn enwedig, felly, os ydych yn
fwyty yng Nghymru, pan mae
beirniaid bwyd y papurau
‘cenedlaethol’ yn dal i weld
Llundain fel canolbwynt y
bydysawd. Mae’'n beth gwych,
yn fy marn i, fod y cogydd yn
disgrifio Gorse fel ‘Modern
Welsh Restaurant’, ac mae
ganddo galibr o ran ei gefndir
yn y gegin. Fe gychwynodd
dan adain Bryn Williams yn
Odette’s Llundain, cyn
hyfforddi ymbhellach yng
nghegin Heston Blumenthal,
The Fat Duck, am
flynyddoedd, sef pencadlys
‘gastronomi moleciwlar’.

Rhaid i mi ganmol y croeso,

a’r decor gwyrdd golau yn Gorse; am un peth, roedd
na gerdyn pen-blwydd yn aros amdanaf ar y bwrdd,
gyda dyluniad bach hyfryd o flodau'r eithin. Ac roedd
na gymaint o gynhwysion Cymreig ar y fwydlen
ddiodydd; archebais yr ‘house martini’ gwych yn
cynnwys jin Pollination o Gorris, Bro Ddyfi, a vermuth
neu wermod Still Wild o Gilgeti, Sir Benfro.

Iphegina yn Sblot

Dyma’r tro cyntaf erioed, it Dinesydd, am wn i,
dderbyn gwahoddiad i ‘noson y wasg’ ac felly ni allem
wrthod y cyfle i adolygu’r ddrama Iphegina yn Sblot yn
theatr y Sherman ddechraur mis. Dyma oedd
dechrau’r daith drwy Gymru i'r addasiad hwn gan
Branwen Cennard o waith Gary Owen, y dramodydd
o Hwiffordd sydd bellach yn byw yng Nghaerdydd.

Perfformiwyd y ddrama gyntaf yn y Sherman dros
ddegawd yn 6l ac ar &l rhediad llwyddiannus yn y
National Theatre yn Llundain yn 2016 ynghyd a
pherfformiadau ar draws y byd, dyma atgyfodir
ddrama yng Nghaerdydd a hynny am vy tro cyntaf yn
Gymraeg.

Merch ifanc, gegog, ddi-waith o Sblot,
sydd wedi colli ei ffordd mewn bywyd yw
Effie - Iphegenia. Treulia y rhan fwayf o'i
hamser yng nghwmni ei chariad amheus,
Kev yn yfed a chymryd cyffuriau. Ond un
noson yn un o glybiaur ddinas mae hi'n
cyfarfod ac yn cwympo mewn cariad gyda
chyn filwr o Drelai a daw tro trasig ar ei byd.

Er i'r ddrama gael ei hysgrifennu bron i
ddeg mlynedd yn 6l, mae’r themau yr un
mor berthnasol heddiw yn anffodus y
toriadau mewn gwasanaethau cyhoeddus
a'u heffaith ar gymunedau fel Sblot sy'n
llawer mwy dibynnol arnyn nhw.

Roedd yr iaith yn newid yn rhwydd o’r
Gymraeg i'r Saesneg drwy’r ddrama er nid

naturiol gynhenid ddim i'w weld yn
dychryn beirniaid Michelin, er
enghraifft. I'r gwrthwyneb yn liwyr
yn achos y gwledydd Celtaidd eraill;
yn yr Alban mae bwytai fel Edrna
(sy'’n golygu ‘barlys’) a Fhior (sef
‘gwir’), yna yn Iwerddon, mae
bwytai Liath (llwyd’), ‘Aniar’ (‘o’r
gorllewin’) ac Ean (‘aderyn’) i enwi
dim ond tri. Mae’r defnydd o'r
ieithoedd cynhenid yn dangos
hunan-barch a hunan-hyder, gan
danlinellu’r berthynas rhwng
hunaniaeth y bwyty a chynhwysion
cynhenid y tirwedd. Efallai mai’r ofn
yw dychryn trigolion Caerdydd, sef
y gynulleidfa bwysicaf un mewn
economi fregus. Ond os all far-
bwyty Uisce gan Tommy Heaney
Iwyddo (mae ‘uisce’ yn golygu ‘dwr’
yn yr iaith Wyddeleg), pam tybed
nad allai bwyty Eithin, Pontcanna
wneud 'run fath?

Gorse 186-188 Kings Road, Pontcanna CF11 9DF;
www.gorserestaurant.co.uk

Bwytai Cymru, Caffis Cymru, Gwledd a Canllaw Bach
Caerdydd gan Lowri Haf Cooke — i gyd ar werth yn
eich siop lyfrau lleol, neu wefan www.gwales.com

oedd yn amlwg os oedd cymeriad Effie yn gallu
siarad Cymraeg. O bosib gallai'r addasiad fod wedi
ymdrin yn fwy penodol &'r agwedd hon a fyddai wedi
ychwanegu dimensiwn diddorddol ir ddrama
wreiddiol.

Roedd perfformiad Seren Hamilton o Effie yn wych.
Un o gyn-ddisgyblion Ysgol Bro Morgannwg yw Seren
sydd newydd raddio o Goleg Drama Rose Bruford yn
Llundain. Roedd yn dipyn o sialens i gynnal y ddrama
ar ei hyd, ond fe lIwyddodd i greu portread cofiadwy o
Effie oedd yn hynod o sensitif ar adegau ac a oedd
yn argyhoeddi’'n llwyr.

Manon Phillips

Hydref

Sadwrn, 12 Hydref

Bore Siarad Cymraeg (lefel ganolradd ac uwch). Bydd
Angharad Alter yn cael ei holi am ei thaith ieithyddol o
Ogledd Lloegr i Gaerdydd, yn Hyb Rhiwbina (CF14
6EH) am 10.30am. Yn rhad ac am ddim. Nid oes
angen cofrestru ymlaen llaw. Dan nawdd Eglwys
Efengylaidd Gymraeg Caerdydd. Croeso cynnes i
bawb. Manylion pellach: gwybodaeth@cwmpawd.org.
Mawrth, 15 Hydref

Taith natur i ddysgwyr / dechreuwyr dan arweiniad
Alex Griffiths i gyd-fynd & diwrnod Shwmae Su’mae.
Cyfarfod am 10 y bore tu allan i gwt y wardeniaid yn
Fferm y Fforest, Yr Eglwys Newydd.

Mawrth, 15 Hydref

Cymdeithas Ddiwylliannol Eglwys Minny Street. Bydd
yr Athro M. Wynn Thomas yn trafod ei gyfrol
ddiweddaraf, Poems from the Soul: Twelve of the
Great Hymns of Wales, am 7.00pm yn festri'r capel
(CF24 4ER). Croeso cynnes i bawb.

Mercher, 16 Hydref

Noson i ddathlu cyhoeddi cyfrol Rhian Wyn Griffiths,
LWMP, yng nghwmni Rhian Griffiths a Nia Roberts
am 7.30pm yn Theatr Seligman, Canolfan Chapter.
Perfformiad gan Go6r Canna a darlleniadau gan Nel
Rhys Lewis.

lau, 17 Hydref

Merched y Wawr Y Felin. Sgwrs gan Swyn Williams,
swyddog cynorthwyol gyda’r heddlu yn Festri'r Eglwys
Fethodistaidd, Ffordd Kelston,Yr Eglwys Newydd am
7.30yh. Croeso cynnes i aelodau hen a newydd.
Gwener, 18 Hydref

Cylch Llyfryddol Caerdydd. Sgwrs gan yr Athro
Marged Haycock ar y testun ‘Blwyddyn ffurfiannol ym
mywyd Syr Ifor Williams (1881-1965)". Trwy gyfrwng
Zoom am 7.15pm. Croeso cynnes i bawb. | ymaelodi
(£10 am y flwyddyn) ac i dderbyn y ddolen Zoom,
cysylltweh &’r Ysgrifennydd, yr Athro E. Wyn James
(JamesEW@caerdydd.ac.uk).

Gwener, 18 Hydref

Theatr Genedlaethol Cymru yn cyflwyno ‘Fy enw i yw
Rachel Corrie’, wedi ei pherfformio gan Hannah
Daniel, yn Theatr Sherman am 7.30pm. Manylion
pellach: https://www.shermantheatre.co.uk/event/fy-
enw-i-yw-rachel-corrie/?lang=cy neu 029-2064-6900.
Gwener, 18 Hydref

Eisteddfod y Cymoedd yn Ysgol Gyfun Cwm Rhymni,
Campws y Gwyndy, Caerffili, CF83 3HG. Manylion
pellach: https://www.eisteddfodycymoedd.cymru
Sadwrn, 19 Hydref

Coffi a Chlonc yn Neuadd Eglwys Dewi Sant, Cilgant
Sant Andreas, Caerdydd, CF10 3DD, rhwng 10.30am
a 12 o'r gloch. Cyfle i ddysgwyr o bob safon sgwrsio
yn anffurfiol dros baned. Croeso cynnes i bawb.

Llun, 21 Hydref

Cymdeithas Gymraeg Rhiwbeina. Sgwrs gan Daniel
Jenkins Jones ar y testun ‘Adar Anhygoel — Datgelu
Bywydau Rhyfeddol Adar’, yng nghapel Bethel, Maes-
y-deri, Rhiwbina, CF14 6JJ, am 7.30pm. Manylion
pellach gan yr Ysgrifennydd, Dilwyn Jones

(dilwynjones51@hotmail.com;029-2062-0653).
Croeso cynnes i aelodau hen a newydd.

Mawrth, 22 Hydref

Recordio ‘Dechrau Canu, Dechrau Canmol’ yn Eglwys
San Pedr, Y Rhath (CF24 3BA), am 7.30pm (drysau’n
agor am 7.00pm).

Mawrth, 22 Hydref

Perfformiad o ‘Y Llyn’ yng Nghanolfan Celfyddydau
Memo, Y Barri, am 7.30pm. Manylion pellach: https://
memoartscentre.co.uk/cy/Shows/y-llyn/ neu ffoniwch
01446-738622.

Llun, 28 Hydref

Menter Caerdydd. Sgwrs gan y Parch. Athro D. Densil
Morgan ar y testun ‘Gras, Gobaith a Gogoniant:
Crefydd ac Ysbrydolrwydd yng ngwaith Emrys ap
Iwan’. Trwy gyfrwng Zoom am 7.30pm. Am ddim. |
gofrestru, cysylltwch a Rachel Matthews
(rachel@mentercaerdydd.cymru).

Llun—Mawrth, 28—-29 Hydref

Perfformiadau o ‘Barod!" ar gyfer plant o dan 5 oed,
yng Nghanolfan Celfyddydau Memo, Y Barri.
Manylion pellach: https://memoartscentre.co.uk/cy/
Shows/barod-2/ neu ffoniwch 01446-738622.

Mawrth, 29 Hydref

Cymdeithas Ddiwylliannol Eglwys Minny Street.
‘Golwg ar Hanes Merched y Maori’ yng nghwmni
Llinos Patchell, am 7.00pm yn festri'r capel (CF24
4ER). Croeso cynnes i bawb.

Anfonwch fanylion
ar gyfer y Digwyddiadur at
yr Athro E. Wyn James,
Manylion ar dudalen 2.

BWR

Am faterion anghenion cefnogi:
For support needs:
mari@mentercaerdydd.cymru

Bwriwm is a Welsh medium play provision,

7. Bron tywyllu ger y ffin (5)

8. Arf i Adda ei ddefnyddio’n bwyllog (7)
9. Sul o fyw yn ddagreuol (7)

10. ‘Pan ar ----- rwyt yn gwenu,
Paid &'m gadael i’ (JR) (5)
12. Clerigwyr yn codi het i Dai druan (10)
15. Eglura’r pos i mil A yw’n bersawrus? (10)
18. Person yn cyrraedd cyfanwaith (5)
19. Cynefin yr athro (7)
21. Cor Tada yn ceisio elusen (7)
22. Mae pres i'w gael mewn gwariant (5)

| Lawr
1. Ai fa’'ma mae Elin Fflur yn gorwedd? (2,5,3)
2. Clefyd di-ddiwedd yn troi'n siawns (5)
3. Siap ffau braf ar yn ail (4)
4. Mae’r pecyn yng nghyfarpar Selwyn (6)
5. Teisennau lle mae’r pwyslais yn y cnau (8)
6. Modur & gorchudd yn Ne America (7)
11. ‘Drwy y drain y dyry dro:

Nid oes gan ----- ----- "(EW) (2,8)
13. ‘Adref, adref, blant -----

Gadewch y cibau gweigion ffél’ (JW) (8)
14.Y per dur yn peri gofidio (7)
16. Y gwan yn dal y pum deg aderyn (6)
17.Yn dawel yn troi’r dial yn barti (5)
20. *----- fi fy myw mewn oes mor ddreng,

A Duw ar drai ar orwel pell’ (EE) (4)

Merched Plastaf

Llongyfarchiadau mawr i Ferched Plastaf yn yr
Eisteddfod Genedlaethol eleni yn Rhondda Cynon
Taf. Daeth y cbér yn ail yn y gystadleuaeth Cor
leuenctid o dan 25, gyda chanmoliaeth uchel am
gyflwyno amrywiaeth o ddarnau heriol. Diolch i Lowri
am gyfeilio.

Daeth y parti gwerin hefyd yn ail yn y Parti Alaw
Werin o dan 25 oed, a chanmoliaeth, eto, am
ansawdd y lleisiau.

Enillydd Croesair Rhif 244
Sarah Barr, Rhiwbina.

Atebion Croesair Rhif 244

Ar Draws

6. Caredig 7. Golau 9. Ust 10. Daear lawn 12. Llanymddyfri
15. Sul y blodau 17.Lafant pér 19. Lol 21. Baban 22. Mehefin
| Lawr

1.Tacsi 2. Llen 3. Llipa 4. Coflyfrau 5. Ganwaith8. Pardduo
11. Cawl panas 13.Ysbyty 14. Ysgadan 16. Gofid 18. Eden
20. Hen

Danfonwch eich atebion at Rhian Williams
erbyn 5 Tachwedd 2024
22 Heol Cae Rhys, Rhiwbeina,
Caerdydd, CF14 6AN
Gwobr: Tocyn llyfr £10

Da iawn chi, ferched, a llongyfarchiadau i Caryl am
arwain mor gelfydd fel arfer.

Rydym yn falch iawn o groesawu’r aelodau newydd
sydd wedi ymuno yn ystod y flwyddyn ddiwethaf, ac
yn diolch i bob un ohonoch am eich gwaith caled wrth
ymarfer at yr Eisteddfod.

Hoffem, hefyd, ddymuno’n dda i rai o aelodau hyn
y cbr sydd wedi gadael (dros dro gobeithio), i ddilyn
cyrsiau colegau a phrifysgolion. Mae wedi bod yn
gymaint o fraint gweithio gyda chi, a chofiwch y bydd
croeso i chi ddod nél unrhyw bryd.

Colofw Chwaraeon Hywel Owen

Liwyddiant i Forgannwg
Yn dilyn tymor cymharol siomedig, llwyddodd

Morgannwg i ennill y Cwpan undydd drwy guro
Gwlad yr Haf yn Nottingham ar 23 Medi.

Yn anffodus nid oedd modd chwarae’r rownd

derfynol ar Ddydd Sul 22 Medi yn sgil glaw difrifol.
Roedd hynny'n siom enfawr ir nifer helaeth o

Rhanbarth Pwyntiau

Safle Ennill Dros Yn Gwahaniaeth
Erbyn

1 Cymru 33 519 368 151

2 Chiltern 32 529 411 118

3 Kent 27 520 451 69

Gymry oedd wedi teithio i Nottingham. Ond yn
wyrthiol, er gwaethaf rhagolygon tywydd difrifol,
llwyddwyd i chwarae gém 20 pelawd ar y diwrnod
canlynol sef y diwrnod wrth gefn. Yn wir, yr oedd nifer
o gefnogwyr Morgannwg wedi hen ddychwelyd adref
gan feddwl nad oedd gobaith o chwarae. Ond roedd
colofnydd chwaraeon Y Dinesydd wedi byw mewn
gobaith ac yn bresennol i weld y fuddugoliaeth a'r
dathlu!

Sgoriodd Morgannwg 186 am 7 wiced gyda Sam
Northeast yn sgorio 63 heb fod allan. Er bod Gwlad yr
Haf mewn sefyllfa gref ar un adeg Illwyddodd
Morgannwg i gyfyngu Gwlad yr Haf i sgér 0 171 am 6
gan ennill o 15 rhediad. Y gobaith nawr yw y bydd
modd i Forgannwg adeiladu ar y llwyddiant hwn y
tymor nesaf.

Liwydddiant i Gymru yn
Pétanque Rhanbarthau Prydain
Ar 14 a 15 Medi cynhaliwyd pencampwriaeth
Pétanque  Rhanbarthau  Prydain yn Lowestoft,
Dwyrain Lloegr.

Mhencampwriaeth

Roedd pedwar tim yn cynrychioli Cymru gan
gynnwys tim o Glwb y Cwins, Caerdydd. Roedd wyth
rhanbarth yn cystadlu yn y brif gystadleuaeth gyda

phob rhanbarth yn chwarae 48 gém. Cymru oedd yn
fuddugol gan ennill 33 gém!

Os hoffech ymuno & chiwb Pétanque cyfeillgar,
croesawgar a llwyddiannus y Cwins mynnwch air
gyda Rob 07743 713772

Noson lansio alowm Angel Hotel

Cafwyd noson lansio albwm hir ddisgwyliedig Angel
Hotel - y grwp dwyieithog alternatif indi roc o
Gaerdydd yng Nghlwb Ifor Bach ar nos Wener, 13eg
o Fedi.

Agorwyd y noson gyda set egniol gan Tara Bandito

a’'i band ac roedd ei harddull swici yn siwtio naws
cabareaidd llwyfan lawr lofft Clwb Ifor Bach i'r dim.

Mae Angel Hotel eisoes wedi gwneud enw i'w
hunain fel un o fandiau byw gorau Caerdydd ac
roeddynt ar dan yng Nghlwb Ifor Bach gyda’i pop
synth pwerus a phresenoldeb amlwg ei phrif leisydd a
gitarydd Si6n Russell Jones.

Mae Angel Hotel yn fand dwyieithog.
Daw’r prif leisydd Sidn Russell Jones o
Gaerdydd a daw'’r basydd Carys Jones o
Landeilo. Cafodd popeth ei gyflwyno yn
Gymraeg a Saesneg a braf oedd cael
cymysgedd o Gymry Cymraeg a’i ffans di-
Gymraeg yn y gynulleidfa.

Bydd llawer yn gyfarwydd &’i cén
‘Superted’ sydd ar yr albwm oedd yn un o’r
caneuon gorau Cymraeg yn 2022. Mae
‘Oumuamua’ hefyd ar yr albwm, sef can
arall Gymraeg sy’n s6n am greadur estron
o fydysawd arall a ffilmiwyd fideo iddi yn
ardal Grangetown ar gyfer rhaglen Lvp
S4cC.

Mae ei halbwm ddisgwyliedig ‘I Can Find
you if | look Hard Enough’ ar gael drwy
Recordiau Césh ar finyl ynghyd &'’r
platfformau ffrydio arferol.

lestyn Davies




Tachwedd

Sadwrn, 2 Tachwedd

Taith gwylio adar fisol dan arweiniad Eirian a Gwilym
Dafydd, yn dechrau am 10.30am. Am ddim. Am ragor
o wybodaeth, anfonwch at eirianagwilym@gmail.com
Sadwrn, 2 Tachwedd

Theatr Sherman yn cyflwyno ‘Yr Hugan Fach Goch’ (i
blant 3-6 oed), am 1.30pm. Manylion pellach: https://
www.shermantheatre.co.uk/event/yr-hugan-fach-
goch/?lang=cy neu ffoniwch 029-2064-6900.

Sadwrn, 2 Tachwedd

Menter Caerdydd yn cynnal ‘Twmpath i'r Teulu’ yn
Neuadd St Mary's, Treganna (CF11 9BX), rhwng
2.00pm a 4.00pm. Manylion pellach: https://
mentercaerdydd.cymru/event/twmpath_i_r_teulu/29
Llun, 4 Tachwedd

Cylch Cinio Cymraeg Caerdydd. Yng Ngwesty'r ‘New
House’, Heol y Ddraenen, Draenen Pen-y-graig
(Thornhill), Caerdydd, CF14 QUA. Ymgynnull am 7.00
ar gyfer 7.30pm. Pris: £30 yr un. Siaradwraig wadd:
Efa Gruffudd Jones, Comisiynydd y Gymraeg. Croeso
cynnes i bawb, yn arbennig i gyfeillion newydd. Am
ragor o fanylion, cysylltwch &'r cyd-Ysgrifennydd, Paul
Morgan (07761-696286; cylch.cinio@gmail.com).
Mercher, 6 Tachwedd

Merched y Wawr Bro Radur. Noson yng nghwmni y
prifardd Aled Gwyn. Cynhelir yn ysgoldy Eglwys Crist,
Radur, Heol Isaf, Radur am 7.30yh. Croeso cynnes i
aelodau hen a newydd.

Gwener, 8 Tachwedd

Cymrodorion Caerdydd. Sgwrs gan Dr Robin
Chapman ar y testun “Ni bu’r awdur erioed yn
Affrica”: Islwyn Ffowc Elis, Tabyrddau’r Babongo a
Chymru 1961°. Trwy gyfrwng Zoom am 7.30pm. Y tal
aelodaeth am y flwyddyn yw £15; y pris mynediad i
gyfarfod unigol yw £5 (ond yn rhad ac am ddim i
aelodau). | dderbyn gwybodaeth ynghylch sut i dalu, a
thrwy hynny dderbyn y ddolen Zoom, anfonwch at
cymrodorioncaerdydd@gmail.com. Croeso cynnes. i
bawb.

Gwener, 8 Tachwedd

Cylch Cadwgan. Sgwrs gan Rheinallt Liwyd am Islwyn
Ffowc Elis ar ganmlwyddiant ei eni. Yn y Ganolfan,
Tabernacl, Efailisaf, am 8.00pm. Am fanylion pellach,
cysylltwch ag Ysgrifennydd Cylch Cadwgan, vy
Prifardd Glenys M. Roberts
(groberts@pbtinternet.com).

Sadwrn, 9 Tachwedd

Bore Siarad Cymraeg (lefel ganolradd ac uwch).
Dewch i wrando ar Rhian Wiliams yn trafod yr
emynydd Nantlais, yn Hyb Rhiwbina (CF14 6EH) am
10.30am. Yn rhad ac am ddim. Nid oes angen
cofrestru ymlaen llaw. Dan nawdd Eglwys Efengylaidd
Gymraeg Caerdydd. Croeso cynnes i bawb. Manylion
pellach: gwybodaeth@cwmpawd.org.

Mawrth, 12 Tachwedd

Merched y Wawr, Cangen Caerdydd. Sgwrs gan Jo
Knell o Siop Cant a Mil, yn Eglwys Fethodistaidd
Cyncoed, CF23 6SE (ar y gornel rhwng Westminster
Crescent a Heol Cyncoed), am 2.30pm. Croeso
cynnes i aelodau hen a newydd. Am ragor o fanylion,
cysylltwch ag Eluned Press
(eluned@press0.plus.com; 07761-358755).

Mawrth, 12 Tachwedd

Cymdeithas Ddiwylliannol Eglwys Minny Street. ‘Wrth
fy Ngwaith® yng nghwmni Elgan Davies, Trystan
Francis a Catrin Lewis Defis, am 7.00pm yn festri'r
capel (CF24 4ER). Croeso cynnes i bawb.

Gwener, 15 Tachwedd

Cylch Llyfryddol Caerdydd. ‘Atgof: Cerddir Goron
2024’ — cyflwyniad gan y Prifardd Gwynfor Dafydd.
Trwy gyfrwng Zoom am 7.15pm. Croeso cynnes i
bawb. | ymaelodi (£10 am y flwyddyn) ac i dderbyn y
ddolen Zoom, cysylltwch &’r Ysgrifennydd, yr Athro E.
Wyn James (JamesEW @caerdydd.ac.uk).

Gwener, 15 Tachwedd

Clwb Canna yn cyflwyno Huw Chiswell a Melda Lois
yn y Clwb Rhyddfrydol, Treganna (CF5 1JD), am
8.00pm. Tocynnau: £15 o Caban neu trwy https://
www.ticketsource.co.uk/clwbcanna.

Sadwrn, 16 Tachwedd

Coffi a Chlonc yn Neuadd Eglwys Dewi Sant, Cilgant
Sant Andreas, Caerdydd, CF10 3DD, rhwng 10.30am
a 12 o’r gloch. Cyfle i ddysgwyr o bob safon sgwrsio
yn anffurfiol dros baned. Estynnir croeso cynnes i
bawb.

lau, 17 Tachwedd

Merched y Wawr Y Felin. Creu Addurn ’Dolig.
Ymunwch & ni i gychwyn ar eich paratoadau ar gyfer
yr Wyl yn Festrir Eglwys Fethodistaidd, Ffordd
Kelston,Yr Eglwys Newydd am 7.30yh. Croeso
cynnes i aelodau hen a newydd.

Llun, 18 Tachwedd

Cymdeithas Gymraeg Rhiwbeina. Sgwrs gan Arfon
Haines Davies, yng nghapel Bethel, Maes-y-deri,
Rhiwbina, CF14 6JJ, am 7.30pm. Manylion pellach
gan yr Ysgrifennydd, Dilwyn Jones
(dilwynjones51@hotmail.com; 029-2062-0653).
Croeso cynnes i bawb.

Llun—-Mawrth, 18-19 Tachwedd

Perfformiadau o ‘Culhwch ac Olwen’ gan Gwmni
Mega, yng Nghanolfan Celfyddydau Memo, Y Barri.
Manylion pellach: https://memoartscentre.co.uk/
Shows/cwmni-mega-culhwch-ac-olwen/ neu ffoniwch
01446-738622.

Llun, 25 Tachwedd

Menter Caerdydd. Sgwrs gan yr Athro Sioned Davies
ar y testun ‘Y Mabinogi Ddoe a Heddiw’. Trwy gyfrwng
Zoom am 7.30pm. Am ddim. | gofrestru, cysylltwch &
Rachel Matthews (rachel@mentercaerdydd.cymru).
Mercher-lau, 27-28 Tachwedd

Perfformiadau o ‘Dawns y Ceirw’ gan Casi Wyn, yng
Nghanolfan Celfyddydau Memo, Y Barri. Manylion
pellach: https://memoartscentre.co.uk/cy/Shows/
dawns-y-ceirw/ neu ffoniwch 01446-738622.

lau, 28 Tachwedd

Menter Caerdydd yn cyflwyno ‘Laffwyll’ yn nhafarn
Parc Fictoria (CF5 1JL) am 7.30pm. Tocynnau (£10):
www.mentercaerdydd.cymru

Gyda hanner tymor yn agosau, mae criw Menter
Caerdydd a Menter laith Bro Morgannwg yn brysur yn
trefnu gweithgareddau i ddiddanu’r plant yn ystod y
gwyliau. Cofiwch am ein cynllun Gofal yng
Nghaerdydd ar gyfer y rhai sydd angen cymorth drwy'r
dydd a’r sesiynau Bwrlwm, yn y brifddinas a’r Fro, sy’'n
cynnig ychydig oriau o hwyl yn rhad ac am ddim.
Cewch fwy o fanylion ar ein gwefan neu ar y posteri ar
dudalen yr hysbysebion.

menter caerdydd

Ond beth arall sydd ar y gweill yn ystod mis Hydref?

Diwrnod Shwmae Su’mae

Beth am drefnu bore coffi i nodi Diwrnod Shwmae
Su'mae ar 15 Hydref? Mae adnoddau ar gael i'w
lawrlwytho ar wefan shwmae.cymru gan gynnwys
poster i hyrwyddo digwyddiadau, sticeri a swigod i'w
lamineiddio a’'u dal mewn lluniau. Nod y diwrnod yw
dangos bod y Gymraeg yn perthyn i bawb!

Cynganeddu

Bydd y dosbarthiadau Cynganeddu yn ail-ddechrau
nos Fawrth, 8 Hydref gydag Aron Pritchard wrth y llyw
gyda’r criw profiadol a Gethin Wyn yn arwain y
sesiynau i ddechreuwyr. Cynhelir y dosbarthiadau yng
nghanolfan Chapter bob yn ail wythnos. Mae opsiwn i
ymuno ar-lein hefyd yn y sesiwn i ddechreuwyr. Cost:
£95 am 10 wythnos.

Hanes
Nghymru
Ydych chi'n poeni bod pobl ifanc Cymru yn gadael yr
ysgol yn gwybod mwy am yr Almaen Natsiaidd ac
Unol Daleithiau America na'r hyn y maent yn ei wybod
am eu gwlad eu hunain? Ymunwch & Dr Huw Giriffiths
mewn tair sesiwn Zoom, yn dechrau nos Lun, 7
Hydref, i glywed rhai 0’i syniadau ar sut i drawsnewid
y ffordd mae Hanes Cymru yn cael ei ddysgu yn ein
hysgolion. £12 am 3 sesiwn.

Cymru: Chwyldro Addysgiadol yng

Adolygu Mathemateg

Ydych chi'n ddi-hyder wrth ddefnyddio
Mathemateg? Dewch i ymuno yn ein sesiynau
anffurfiol, rhad ac am ddim, yn Llyfrgell Treganna.
Cyfle i adolygu sgiliau TGAU neu wella eich sgiliau
Mathemateg ar gyfer y byd gwaith mewn awyrgylich
groesawgar. Yn parhau ar brynhawniau Mercher am
4.30. Am ddim.

Sgwrs y Mis

Y Parchedig Athro Densil Morgan fydd yn ymuno & ni
ar Zoom nos Lun, 28 Hydref i drafod ei gyfrol ar waith
y pregethwr Emrys ap Iwan (1848-1906), un o dadau
cenedlaetholdeb modern. Yn ystod y sgwrs cawn
ddysgu mwy am y gyfrol, Gras, Gobaith a Gogoniant,
a chlywed am wreiddioldeb gwaith Emrys a’i
berthnasedd i'r Gymru gyfoes. Am ddim.

Siaradwyr Newydd

Cofiwch am y grwp sgwrsio newydd yn Hyb
Rhydypennau bob yn ail fore dydd lau. (10 a 24
Hydref, 10.30). Mae criw arall yn cwrdd yn y Llyfrgell
Ganolog, brynhawn lau cyntar mis am 3.00. Mae’r
Bore Coffi ar Zoom yn parhau bob bore Gwener ola’r
mis am 10.30. Am ddim.

Ffitrwydd gyda Ffrindiau 75+

Mae llefydd ar gael yn ein sesiynau ffitrwydd rhad ac
am ddim yng nghwmni Anna Reich. Mae’r grvp yn
cwrdd bob yn ail ddydd Gwener yng Ngerddi Soffia.
Mae’r dosbarth yn cael ei redeg mewn partneriaeth a’r
elusen Re-engage. Cysylltwch & Rachel am fwy o
fanylion.

Plant a Theuluoedd

Amser Stori — mae sesiynau Caerdydd wedi ail-
ddechrau a’r manylion i’'w gweld ar ein
gwefan.

Bygi Heini - dydy hi ddim yn rhy hwyr i famau
newydd gofrestru ar gyfer ein sesiynau
ffitrwydd, Bygi Heini, a gynhelir bob bore lau
ar gaeau Pontcanna. (£26 am 4 sesiwn)

loga i Blant — mae clwb newydd yn dechrau i
blant mewn blynyddoedd 2 i 5 ar brynhawn
Mawrth, 8 Hydref yn Llyfrgell Treganna. (£36
am 6 wythnos)

Cadwch y dyddiad!

Mae Menter laith Bro Morgannwg yn trefnu cyngerdd
o gerddoriaeth glasurol ym Mhafiliwn Penarth, nos
Sadwrn, 16 Tachwedd. Mae’r tocynnau ar gael ar y
wefan am £15.

Rhagor o fanlylion am yr holl ddigwyddiadau ar y we:
Gwefan: mentercaerdydd.cymru /
menterbromorgannwg.cymru

Facebook: @m.caerdydd / @MIBroMorgannwg
Instagram: @mentercaerdydd /
@menterbromorgannwg

E-bost / Ffén: post@mentercaerdydd.cymru /

029 2068 9888

